
МӨЛДІР – 
ӘЛЕМ ЧЕМПИОНЫ Ауылдан Ұлыбританияға 

дейін
Ауылдан шыққан қазақтың қара 

баласы бұл қадамнан соң Еуропаның 
жоғары оқу орындарының бірінде 
лекция оқитын деңгейге жеткен. 
Жалпы хирургия мамандығын 
тәмамдаған соң Қазақ көз аурулары 
ғылыми-зерттеу институтында 

офтальмолог болсам деген мақсат 
қойыпты. Сол уақытта Ұлыбританияға 
жолы түсіп, ғылыми конференцияға 
қатысқан. Осы сәттен бастап білімді 
жастың жоспары күрт өзгереді. 
Мұхитқа Кардифф университетінің 
профессорлары бірге жұмыс істеуге 
ұсыныс білдіреді.

– Әлем мойындаған, офталь-
мологияның алдыңғы қатардағы 
ғалымдарының өздері ұсыныс 
айтқанда қуанышымда шек болмады. 
Тез арада жобаның жоспарын 
талқылап, қаражат іздей бастадық. 
3 айдан кейін тәуекелге бел буып, 
Кардифф университеті және Британия 
кеңесі (British Council) ұйымдастырған 

жарысқа қатыстық. Дүниежүзінен 
қатысқан 680 үміткердің арасынан 7 
жеңімпаз әртүрлі мамандық бойынша 
PhD докторантураға оқуға мүмкіндік 
алдық. Сол жерде офтальмология, 
оптика, анатомия және клиникалық 
диагностика пәндерінен сабақ 
бердім. Кардифф университеті көз 
зерттеулері бойынша Еуропаның 
алдыңғы қатарында тұрса, 
Ұлыбританияда мінсіз көшбасшы. 
Сондықтан таңдауым осы елге түскен 
еді, – дейді жас ғалым.

Ғылыми-зерттеу саласында 
нәтижелі еңбек етіп жүрген 
жас жетерлік. Олар алда 
үлкен жауапкершілік тұрғанын 
сезінеді. Сондықтан білім 
жетілдіріп, тәжірибелерде 
тәуекелге бел буу – басты 
мақсаты. Жерлесіміз, дәрігер 
Мұхит Құлмағанбетовтың 
жаңашылдыққа деген 
құлшынысы соған дәлел. Мұхит 
Қызылорда облысында өскен. 
Қалжан ахун ауылында, кейін 
Тереңөзек кентінде білім алған. 
Осылайша арманына қанат 
байлаған жас С.Ж.Асфендияров 
атындағы Қазақ Ұлттық 
медицина университетінің 
жалпы медицина факультетіне 
оқуға түседі.

– Сазгер 
– сиқыршы 

тәрізді. Жеті 
нотадан 62 

тамырды идірер 
ән шығарады. Өнер 

жолының қызығы 
мен қиындығына 

тоқталсаңыз...
– Өнер – қаймағын қалқып 

ішетін өнім емес. Егер оны теңіздей 
терең тұңғиыққа теңесек, түбіндегі 

маржанын теру маңызды. Бұл қасиетті 
өнердің киесін түсінумен пара-пар. «Далаға 

шығып таяқ лақтырсаң, композиторсымаққа 
тиеді. «До» мен «ре»-нің арасына таксимен 

барып келетін адамдар көбейіп кетті» деген 
Әбілахат Еспаевтың сөзі еріксіз еске 

түседі. Сайып келгенде, саз бен 
сөздің салмағын түсінбей, 

нотадан бейхабар болса 
да жеңіл ән жазып 

«сазгермін» деп 
көсілетіндер 

жоқ 

емес. Ал өнер – 
өзіңді өңеш жыртып 
мойындатуды 
көтермейді. Бағыт түзу, 
құлшыныс зор болса, 
шығармашылық шыңға 
жетуге болады. 

– «Өлеңге айтып 
қойыппын, өмірдің айтпа дегенін». Айтыңызшы, 
тағдыр жолыңыздың тамшыдай бөлігін әнмен 
әрлеген кезіңіз болды ма? Әнге сөз жазатыныңыз 
көпке мәлім ғой...

– Өмірдің өз заңы, тағдырдың тосын сыйы бар. 
Көңілге соққы боп тиер мұң да, шаттық пен қуаныш та әр 
сәттің еншісінде. Сондықтан жайымды айтып жарияға 
жар салмасам да, өткергенімді өзімше сипаттайтыным 
бар. Ол сөздің мазмұнында, әннің ырғағында қылаң 
беруі мүмкін. Асылында қайсыбір туындының түп-
төркінінде сезім мен күй сөйлеп жатады ғой.

– Қателеспесем, өнер жолына 2018 жылы қадам 
бастыңыз. Бес жылда бағындырған белесіңіз 
биік, әр туындыңыз танымал. Шығармашылық 
тоқырауға ұшырамас үшін өзіңізді қалай 
қамшылайсыз?

– Өнер өлкесінде төбе көрсеткелі жүкті 
жүрексінбей көтеруге ынталымын. Әр 
әнімді тыңдарман жылы қабылдаса 
деген мұратым болды. Шүкір, ықылас 
пен қошеметтен кенде емеспін. 
Әрбір қолдау қуаттап келеді. 
Тыңдарманды жағымды әнмен 
қуанту шығармашылықтан 
шет қалмауыма себеп.

– «Біреудің мұңына 
билейді жұрт» дейді. 
Шынында да көңілді 
құбылтып қоятын әнге 
шыр айнала билейтіндер 
бар. Бұған көзқарасыңыз 

қалай?
– Бұлбұлдар әсем 

сайрағанымен ол мұңын 
айтқан зарлы үні болуы 

мүмкін. Сондықтан 
сыртқы көрініс пен 

ішкі дүлейде 
айырма бар. Иә, 

кейде мұңды 
әуенді биге 

бейімдеп 

алғанды байқаймыз. Бірақ сай-сүйегіңе дейін 
шымырлатып жіберер әнге секіріп билейтіндер 
сирек. Сондықтан ырғақтың ыңғайына қарай 
қозғалуды сөкпеген дұрыс шығар. Халық 
немесе той, эстрадалық сынды әннің түр-
түрі бар. Соны електен өткізіп, ән мен бидің 
байланысына мән берген абзал.

– Жақында Ақтауда кеш өткіздіңіз. 
Тыңдарманның ықыласы қалай әсер етті 
және кеш ерекшелігі неде?

– Маңғаз Маңғыстау төрінде кеш өткізіп, 
батыстың батасын алып қайттым. Бердіхан 
Әлменнің ұйымдастыруымен алғашқы 
концертім өтті. Ақын Айдар Сайлауов пен 
жыршы Жәнібек Жақсан да шығармашылық 

кешімде өз өнерін көрсетті. Жаңа 
әндерімнің тұсауы кесіліп, Күмісбек 

Айжарықтың орындауындағы «Әке-
Ана» әні алғаш рет жетігенде 

орындалды. Алтын уақытын 
бөліп, ықылас білдірген 

тыңдарманға алғыс.
– Тыңдарманға 
тартуыңыз мұнымен 

тоқтамады. Сыр 
елінде де 

концертіңіз 
өтпек. Осы 

жайында сөз 
қозғасаңыз...
– Бұйырса бір 

аптадан соң облыстық 
Н.Бекежанов атындағы 

драма театрда “Батаңды 
бер, ағайын” атты концертім 

өтеді. Қазір дайындық қарқынды 
жүріп жатыр. Тыңдарманның есінде 

қалатындай кеш сыйласақ нұр үстіне 
нұр. Концертте әнімді шырқап жүрген 

Әбдіжаппар Әлқожа, Төреғали Төреәлі, 
Мәлік Жамбылұлы, Әділет Жауғашар, Жандос 
Қаржаубай сынды эстрада жұлдыздары өнер 
көрсетеді.

Сұхбаттасқан
Замира ҚОНЫСЖАН

Жел-
маясына 
мініп, Жерұйық 
іздеген Асан қайғы 
жердің кереметіне 
«Қырында киік жайлаған, 
Суында балық ойнаған» деп 
баға берген екен. Асылында, атам 
қазақ ежелден осы бір көзі мөлдіреген 
жануардың киесі барын 
ұғынған. Тіпті, ишандар 
мен мақсұмдардың 

дәуірінде 
елсізде 
адасқан талай 
жанды киіктер 
бабалар басына жол 
сілтеп, бағыт берген аңыз-
әңгімелерді де талай оқыдық. Бірақ 
«Жәндіктің киік деген баласы бар» 
деген Сәкен Сейфуллин жырлаған нәзік 
жануарды суық қарудың қаһарына қиып 
отырмыз...  

Министрдің мақсаты не? Жәндіктің киік деген баласы бар...

“Аягөз қайда барасың?” әнімен өнер есігін айқара ашқан 
сазгердің жұлдызы жарқырай көрінді. Нұртуған Жаңабай көпті 
әнімен әлдилеп жүр. Әуені жанды әлекке салмай, тыңдарманға 
таңғажайып әсер сыйлайды. Жаттандылық пен жасандылықтан 
ада өнер адамы өтірік айта алмаса керек-ті. Сондықтан болар, 
Нұртуғанның әр туындысы мөп-мөлдір, шынайы. 

Венгрияның астанасы 
Будапешттегі WKF каратэден Әлем 
чемпионаты Қазақстан үшін тарихи 
нәтижемен есте қалды. Байрақты 
бәсекеде 50 келі салмақ дәрежесінде 
өнер көрсеткен жерлесіміз Мөлдір 
Әлем чемпионы атанып, аймақ 
абыройын артырды. 

Атап айтарлығы, Мөлдір – спорттың 
осы түрінен ересектер арасында бұл 
атаққа қол жеткізген тұңғыш қазақ. Бұған 
дейін ересектер арасында Қазақстаннан 
әлем чемпионы шықпаған. Мөлдір 
сол жетістік шыңын алғаш болып 
бағындырды. Жуырда ғана Ханчжоуда 
өткен Азия ойындарындағы бәсекеге 
қарамастан, араға ай салмай, кезекті 
байрақты бәсекеде бой көрсетті.

– Таяуда Қытайдың Ханчжоу 
қаласында өткен Азия ойындарында 

күміс жүлдені қанағат тұттым. 
Алтын медаль үшін айқаста 

2018 жылғы Азия 
ойындарының 

чемпионы 

тайпейлік Шиау Шуанг Гумен 
5:5 есебімен тең түстім. Алайда 
соңғы нәтижелі әдісті қарсыласым 
жасағандықтан, жеңіс соған бұйырды. 
Бірақ сол жеңілістен соң, осы додада 
ел қоржынына алтын саламын деп 
өзіме уәде бердім. Жеңіске жету 
үшін жаттығу залында да жанымды 
салып дайындалдым. Арманым ұзақ 
күттірген жоқ. Екі айда екі жүлде жеңдім. 
Дегенмен, осы жеңістің орны бөлек. 
Ерекше қуандым. Осы жолда маған сенім 
артқан еліме алғысым шексіз, – деді ол.

Мажарстан астанасы Будапештегі 
WKF каратэден әлем чемпионаты 
Қазақстан үшін тарихи нәтижемен есте 
қалды. Кумите бағдарламасында 50 
келі дейінгі салмақта Ұлттық құрама 
спортшысы Мөлдір Жаңбырбай ешкімге 
дес бермеді.Осылайша тарихта тұңғыш 
рет қазақ қызы каратеден «алтын» 
иеленді. 

Мөлдір Жаңбырбай – Қорқыт ата 
атындағы Қызылорда университетінде 
2014-2018 жылдар аралығында 
«Дене шынықтыру және спорт» 
мамандығы бойынша білім алған. 
Каратэден Қазақстан Республикасының 

Халықаралық дәрежедегі 
спорт шебері, Қазақстан 

Республикасының ұлттық 
құрама командасының 

мүшесі.

АҚМЕШІТ ЖАСТАРЫАҚМЕШІТ ЖАСТАРЫACTUAL

Планшетпен  мәселен і  шеше  ме
?

ӘЛЕУМЕТТІК ЖЕЛІ ЖӨН СІЛТЕЙТІН Ж
ОЛ 

Елімізде 
нәпақасы мен 

несібесін көліктен 
тауып отырған жүргізуші 

жетерлік. Дегенмен 
жаңа жарлық пен шешім 

дегбірді қашыратыны 
жасырын емес. Жанармай 

бағасы көтерілген сайын 
кілтипан барын ойлаған жұрттың 

жүйкесімен бірге қалтасы да 
жұқарады. Қарыздың қарғыбауы 

мен қымбатшылықтың белең 
алуы соған себеп. Аттанға 
бергісіз айғайға салмаса да 
іштей қынжылатыны содан. Енді 

сұйытылған газдың тапшылығы 
теміртұлпар тізгіндегеннің 

көңілін құбыл тып отыр. 
Министрлік мәлім-

демесі құ лақ қа 
майдай жақпады. 
Өңірде де тап-
шылық бар 

деп ай  тылған-ды. 
Ашығын айтсақ, ел  де газбен 
жүретін көлік саны көп. 
Сәйкесінше сұ- ра ныстың ар туы 
газ тапшылығын туын    датып, 
өнім көле мін азайт- ты. Сон-

дықтан 
сарап шылар «мәж -

бүрлі» баға өсіруге 
көшті. Дизель отынына 

қарағанда ар занға бала ған газ 
бағасы бір ме зетте шарықтап кет кені бар. 
Ен ді міне тағы да тап шы лық бар сияқты. 
Министрлік қазақстандықтарға көлігін 
сұйытылған газға ауыстырмауға кеңес 
берді. Бұл жағдайды оңалта ма?

– Жыл басында біз 124 мың тонна 
сұйытылған мұнай газын өндіріп, 
ішкі нарыққа жеткізуді жоспарлаған 
едік, алайда қазан айында тұтыну 
көлемі 144 мың тоннаны құрады. 
Бұл – жоспарлағанымыздан 20 мың 
тоннаға артық. Жеткізуді жүзеге асыру 
үшін «Теңізшевройл» компаниясымен 
күрделі келіссөз жүргізуге тура келді, – 
деді  Энергетика министрі Алмасадам 
Сәтқалиев. Оның айтуынша, сұйытылған 
мұнай газы нарықтағы бағаға сай емес, 
шығыны көп, бұл өндіріс көлемінің аз 
болуына әсер етеді.

– Қазақстанда ең төмен баға, бұл көпке 
созылмау керек. Біз барлық автокөлік 
жүргізушісіне көліктерін сұйытылған мұнай 
газына ауыстырмауға кеңес береміз, 
өйткені бағаның өсетіні сөзсіз. Министрлік 
бағаның күрт өсуіне жол бермейді, бірақ 
экспорт тапшылығы байқалған жағдайда 
автогаз экспорттық бағаға сай болады, – 
деді ол. 

Иә, нарық негізсіз баға өсіруге жол 
бермегенімен, мәселенің түп-төркіні 
тығырыққа тірейді. Көпшілік жер астынан 
шығатын қазбаның қымбаттауына да 

наразы. Сайып келгенде, газ құю бекетінде 
кезекте тұрған көлік иелерінің берекесі 
қашады. 

Өңірдегі ахуалды тарқатсақ. Облыс 
әкімінің бірінші орынбасары Серік 
Қожаниязов облысқа орта есеппен 5,5-
6 мың тоннаға дейін газ беріп келген 
«Қазгермұнай» компаниясынан қазан 
айында 4 800 тонна ғана келгенін айтады.

– Газ жеткізу жоспары 529 тоннаға 
қысқарғандықтан, біз министрлікке шығып, 
«СНПС Ақтөбемұнайгаз» компаниясынан 
қосымша 504 тонна бөлінуіне қол жеткіздік. 
Қазір осының 288 тоннасы тиелген 8 вагон 
бізге қарай жолға шықты, – деді ол.

Өткен жылы қазан айында 7 590 тонна 
газ бөлінсе, биыл көлем одан 1 300 тоннаға 
аз. Сондықтан облыстағы 25 оператор 
газды талон арқылы беріп, сатылатын 
лимит белгілеуге мәжбүр болған. Сонда 
да ай соңына жетпей ортая бастаған қор 
көлемін, газдың облысқа келуінен бастап 
сатылуына дейінгі жағдайын арнайы 
құрылған жұмысшы тобы 
бақыламақ.

Облыс орталығының 
кіреберісіне бекеттер 
қойылып, газ толтыру 
стансаларында 
кезекшілік 
ұйымдастырылған. 
Жыл соңына дейін 
амалдау қажет.

Газ тапшылығы 
байқалғалы бері 
«Саутс Ойл» 
компаниясынан 104 
тонна газ бөлініп, 
«Қызылорда мұнай 
өнімдері» мен 
«Байқоңыр газ» 
мекемелеріне 
жетті. Алда осы 
компаниямен 
қосымша 140 
тонна газ 

бөлу жөнінде келісім жасалып отыр. Осы 
уақытқа дейін операторлар «Қазгер-мұнай» 
компаниясы өндірген 4 122 тонна газды 
алды. Қалған 776 тонна кестеге сәйкес 
қазан айының соңына дейін жеткізілмек.

– Қараша айына 7,5 мың тонна 
бөлініп отыр. Оның 4 740 тоннасын 
«Қазгермұнайдан» алсақ, қалған 2 718 
тоннасы Атырау мұнай өңдеу зауытынан 
келеді. Әрине, қашық болғандықтан 
Атырау газы біздің операторлар үшін 
2 есе қымбатқа түсіп, көрер пайдасы 
аз болатыны айдан анық. Дегенмен де 
жұмыс тобы олардың бағаны көтермеуін 
қадағалайды, – дейді Серік Салауатұлы.

Талон беру тәсілі мәселенің тиімді тетігі 
ме? 

– Көлігім әуелде дизель отынымен 
жүретін. Бірақ жанармай бағасының табан 
асты шарықтап кетуі қалтаға салмақ түсірді. 
Сондықтан сұйық отынға ауысуды құп 
көрген едім. Арзан деп апақ-шапақ боп 
жүргенде бүгінгі жағдай мынау. Көлікті 
сұйық отынға ауыстырудың да жұмысы 
көп қой негізі. Газ құю бекетіндегі ұзын-
сонар кезектен аяқ алып жүру мүмкін емес. 
Әйтеуір бәрі қоймасын толтыруға тырысып 
әлек, – деді жүргізуші С.Асылбек.

Әлбетте аттай шауып, адаспай 
тауып баратын жанармай 
бекеті талонға телміртіп 
қойса төзім де түгесіледі. 

Басшылық жағдайды 
реттеуге барын салғанын 

көрдік. Енді нәтиже күтеміз. 
Замира ҚОНЫСЖАН

Әйтсе де, бүгінгілердің жолы 
бұрынғылардан басқаша. Киікті санап 
тұрып, атуға, тормен ұстап, етін өткізуге 
рұқсат берілді. ҚР Экология және табиғи 
ресурстар министрі Ерлан Нысанбаев 
бұл туралы таяуда өткен баспасөз 
мәслихатында айтты. Ведомство басшысы 
киік санын басқару жөніндегі биологиялық 
негіздемеде популяцияны реттеудің екі 
тәсілі ұсынылғанын жеткізді. Біріншісі – 
тор құру арқылы ұстап, етін ет өңдейтін 
зауыттарға жеткізу. Бұл әдіс күндіз 
жасалады. Екіншісі – түнде атып алу.

«Бүгінде біз тормен ұстау тәсілін 
бастадық. Бірақ соңғы екі аптада жаңбыр 
көп жауып, бұл тәсілді жүзеге асыру 
қиындық туғызды. Осыдан кейін біз 
биологиялық негіздемеде көрсетілген екінші 
тәсілді қолдануға шешім қабылдадық. 
Жалпы биологиялық негіздеме бойынша 
337 мың бас киік реттелуі қажет. Қазір тор 
арқылы 91 бас киік ұсталса, екінші тәсілмен 
бар-жоғы 14 бас киік атып алынды, – деді 

министр орталық коммуникациялар 
қызметінде өткен баспасөз 

мәслихатында.
Министрдің мәліметінше, бүгінде 

киік саны 2 млн 600 мыңның 
үстінде. «Біз бұрын киікті неге 

атқызбай келдік? Неге киік 
санын реттеу мәселесін 

қарастырған жоқпыз? Себебі 
ол уақытта киіктердің саны 

өте төмен болды. Ал 
қазір олардың саны 

тарихи көрсеткіштен 
асып кетті. Бүгінде 
киіктерден 

диқандарға 12 млрд теңге залал келгенін 
білесіздер. Сол себепті киік санын реттеу 
қажет», – деп қосты министр.

Айтпақшы, өткен жылы президент 
Қасым-Жомарт Тоқаев киіктер 
популяциясын ату арқылы реттеу туралы 
шешімі үшін бұрынғы Экология министріне 
сөгіс жариялаған болатын. Жыл айналып, 
бұл шешім дұрыс бағытқа айналыпты. 
Бірақ, басқа министрмен.

«Сыймай жүрген жоқпыз, сыйыса 
алмай жүрміз»

Қызылорда облысындағы қоғам 
қайраткері Ибрагим Әбибуллаев бұл 

мәселеде үнсіз қалуға болмайтынын 
айтуда. Оның қызмет жолы ауыл 

шаруашылығы саласымен тығыз 
байланыста болды. 

«Сонау 1971 жылдан бастап 
Бетпақдаладағы жазғы 

жайылымнан колхоздың 46 
мың қой-ешкісі мен 1700 

бас жылқысын, 700 бастай 
түйесін қараша айының 

ішінде 40-тан астам 
машинамен қыстайтын 

Сырға көшіретінбіз. Он 
жылдан астам сол 

көшіру керуенін 
басқарып едім. 
Майда малмен 
араласып отар-

отар киік жолымызды кесіп, машинамызбен 
қабаттасып, жарысып жүгіретін. Не 
деген әсем, көрген көзге таң қалушы едік 
Жаратқанның Арқадағы иен далаға жан 
бітіргеніне. Ерте көктемнен наурыз айынан 
қара күзге дейін облыс бойынша 1,5 
млн-дай майда малмен 150-200 мыңдай 
жылқымен түйе малы 7 айдай Бетпақдалада 
мыңғырған киікпен араласып жайылатын. 
Сол кезде 2,5-3 млн-дай киік болатын. 
Сонда бірде-бір малшы жайылымды жеп 
қойды, мал күйсіз қалды дегенді естімеппіз», 
– дейді Ибрагим Сражаддинұлы.

Ал министр Нысанбаев бүгінгі күндегі киік 
санын 2 млн 600 мыңның үстінде деп отыр. 
Сонда сыймай жүргеніміз емес, сыйыса 
алмай жүргеніміз емес пе?!

«Атудан басқа да шешімі бар»
Ел ағасының айтуынша, кеңестік дәуірде 

елдегі егін көлемі 30 млн гектарға жуық 
болған. Ол кезде Үстірт, Бетпақдала т.б. 
алқаптары бос, мұнай-газ шықпайтын. 

«Қазір темір жол, электр жүйелері, 
мұнай құбырларының өн бойын бақылау 
жұмыстары киіктердің жайылым 
алқаптарына еркін жайылуына кедергі 
болуда. Дегенмен, елімізде 2,5-3 млн 
киіктің сақталуына жер жетеді. Ол үшін, 
біріншіден, аталған кедергілердің киіктің 
өтуіне ыңғайлы жеріндегі электр желісін, 
жер бетінде бар мұнай-газ құбырларын 
жер астына жасырып, бос жатқан 
алқаптарға жайылуына мүмкіндік жасау 
керек. Қазір Бетпақдаланың басынан 
бастап Мойынқұмға дейін бос жатқан 
миллиондаған гектар жайылым жер бар. 
Жарамды скважиналарды анықтап, әдейі 

жабылғандарын іске 
қосу, қазу керек. Екіншіден, егін, жайылым 
алқаптарын қоршау. Өзімізде, шет елдегі 
бар тәжірибе! Киік – мал емес, адам түгілі 
қарайған қадаға да жақындамайды. Сыр 
бойында күріш т.б. барлық егістігін түгел 
қоршап, 120 күн суда ұстап, минералды 
тыңайтқышы мен гербицидтерін беріп 
тынымсыз, күннің 45-55 градус ыстығында 
масаға, кенеге таланып, мыңдаған адам 
малдан, аңдардан қорғап күн кешуде. Ал 
даурығып жүргендер көктемде егісін егіп, 
күзде жинау ғой, неге егістік, жайылымын 
қоршап, қорғамайды? Әр малға қажетті 
жайылымың есебімен жерін бөліп алу 
керек. Қазір арнайы 1-2 қатар тұрақты 
бойында тогы бар құралдар жеткілікті. 
Жүз мыңдаған гектар жерді қоршап алуға 
болады ғой. Айтуға оңай дейтіндерге 
айтарым, 40 жылдан астам шаруашылық 
басқарған адаммын. Бір мысал, кезінде 
күніне арасы 3 метрден 5 қатар сыммен 
2-2,5 шақырым, бір айда 47 шақырым 
егістік қоршағанбыз. Ол қоршау 20 жыл 
болды тұрғанына, арасында сымдары 
үзілген, ағаштары шіріген жерлерін жөндеп 
алады. Биліктегілер, депутаттар шаруадан 
хабарларың барларың киікті қыруға жол 
бергенше, шамасы, күші, қаржысы жетімсіз 
қожалықтарға қоршау бұйымдарына 
көмек беріліп, оларға талап қойылса, 
қолдан келетін-ақ жұмыс», – дейді қоғам 
қайраткері.

«Обал-сауапты білу керек!»
«Бүгінде әлеуметтік желілерде, ватсап 

мессенжерлерге көліктің қабырғасын 
қайыстырып тұрып, киікті артып алған 
видеоларды көзіміз шалып жатыр», – деп 
бастады ауылдасым Абай Батыршаев.

Оның көзінен бір мұң көрдім. Аяушылық 
сезімі жоғалып бара жатқан мына ғаламнан 
оның сұраулы жүзіне не деп үн қатарымды 
білмедім. Сұлулықтың символы аққуды да 
атып жатқан адам баласынан асқан жауыз 
көрмегенімді айтқым келді. Иә, иә, сол 
жауыздықтың біздің сонау мінбердегі ұлтқа, 
елге жаны ашиды деп сенім артып отырған 
азаматтардан шығып жатқанын, халықтың 
жанайқайын тыңдап жатқан биліктің жоқ 
екенін айтқым келді. Бірақ, оның бәрін 
халық біз айтпасақ та біліп тұр ғой...

«Адам деген обал-сауапты білу керек. 
Мына ғаламдағы жаратылыс ішінде 
Алла тағала ақыл-ой, қабілет берген 
бір мақұлықпыз біз де. Сондықтан сол 

айналадағы жаратылыстың қадіріне 
жетуіміз керек. Атпасын демейміз, қанша 
халық бар, аңдарды жеу үшін жаратқан 
деп пәлсапа соғып отырған. Бірақ өзіне 
қажеттісін ғана атып алу керек. Оны да 
рұқсатсыз да атып алып, айласын асырып 
жүргендер бар ғой. Популяция солармен-ақ 
реттеледі. Ысырапқа жол берілмеу керек. 
Шариғатта да солай айтылады. Сондықтан 
адамдық асыл қасиетімізді жоғалтпайық!», 
– дейді ауылдасым. 

Иә, қаламның құдыреті, ғаламның 
кереметі деген ұғымдар жай әншейін бір сөз 
болып қалған бұл кезеңде мұндай адамдық 
асыл қасиеттер ұғымын жазғанмен, жетер 

жерге 
жетер ме, ал 
жұрт ақылға келіп, тірлік етер ме, 
бәрі бекер де... Өмір өтер де... 

Айтпақшы, осы киік атуға рұқсат 
мәселесі көтерілген сәттен бастап-ақ, 
жұртшылық «рұқсат берілсе, киік атып 
сотты болғандар босатылсын, қылмыстары 
кешірілсін» деген пікірді көп айтып жүр. 
Ал биліктің бұған көзқарасы қалай екен? 
Қайткен күнде де таразы басын тең ұстау 
керек. 

Құдай қорғағанға біз қалай 
қарсымыз?

Табындағы киіктер бір күнде қашып, 
бір күнде төлдейді. Иә, иә, қызығы да 
осы. Алладан асқан шебер жоқ. Киік 
лақтағаннан кейін ұзамай жып-жылы нөсер 
жауын жауады. Біздің елде ол жауын 
«Киіктің көтжуары» атымен танылған. 
Көнекөздердің айтуына қарағанда, уызға 
тойған лақтың құйрығында майлы құмалақ 
қатып қалатын көрінеді. Біз айтқан нөсер 
жауын сол қатып қалған құмалақты 
тазалап, лақтың құйрығын жуады. Міне, 
Табиғат-Ананың кереметі. Ал киіктің иісі 
төлдеп жатқанда мүлдем жоғалады. Тіпті, 
жанында өтіп бара жатқан түз тағысы 
да сезбейді екен. Жыртқыштың жарып 
тастауынан сақтаған Құдайдың құдыреті. 
Ал уыздан көк шөпке ауысар уақыт 
келгенде күн суытып кетеді. Қарны ашып, 
қалжыраған лақ сонда барып, көк шөпке 
бас салатын көрінеді. Мұны «Құралайдың 
салқыны» деп атаған. Осы салқында 
киіктер лағын өргізеді. Желге қарсы жүріп, 
тез ширығады. Бұл суық кеткеннен кейін 
барып, қасқырдың асқа тәбеті болады екен. 
Киікке қатысты қызықты дерек көп. Сайын 
дала төсіндегі түйетабан өсімдігі де киіктің 
төлдейтін сәтінде шығады. Бұл өсімдіктің 
пайдасы – оның үлкен жапырақтары жаңа 
туған құралайды көкте қалықтаған қыран 
бүркіттен, тағы басқа жыртқыш құстардан 
жасырады. Жолда кездескен лақты бөтен 
көрмей, емізіп кете беретін киікті атам 
қазақ киелі санаған. Құдайдың өзі барынша 
қорғап, Табиғат-Анамен үндестіріп, қауіпсіз 
күн кештіріп қойған керемет жануарды біз 
атуды заңдастырдық. Қару асынғандардың 
заңды жолмен атқан алғашқы олжалары 
да желіге шыға бастады. Бізден асқан 
жыртқыш жоқ шығар, сірә!

Аян СПАНДИЯР

Министрдің мақсаты не? 
Жәндіктің киік деген баласы бар...

Жалғасы. Басы 1-бетте



Емханада ұзын-сонар кезек. Оны 
көз көріп жүр, оқырмандардың пікірін 

оқып та жүрміз. Ал бұл емханаға 
барғанда бірде-бір кезекте тұрған 

адамды байқамайсыз. Кез 
келген дәрігерге бір күн бұрын 
жазылып, уақытын нақты 

белгілеп алсаңыз жеткілікті. «Кім соңы?!» 
деп кабинет алдында күту деген жоқ. 
Сонымен қатар УЗИ, МРТ аппараттары 
бар. Ішінде күндізгі емдеу бөлімі бар. 
«Даму» кәсіпкерлікті дамту қоры 
Қызылорда филиалы ұйымдастырған 
пресс-тур барысында Раушан Базарбай 
емхана жұмысымен таныстырған еді. 

– Емханада «Әлеуметтік медициналық 
сақтандыру қоры» арқылы барлық 
мүмкіндікті падалануға болады. Бізде 
барлығы тегін. Кез келген аппаратқа 
түсіп, анализді де ақысыз түрде 
тапсыра аласыз. Дәрігерге алдын ала 
жазылуға болады. Сонымен қатар 
емханаға келіп те тексеруден өтуге 
мүмкіндік бар. Біз кез келген тұрғынға 
жіті көңіл бөлеміз. Тез айығып кетіуіне 
барынша мүмкіндік жасаймыз. Онколог, 
окулист мамандарына да ешқандай 
қиындықсыз көрінуге болады. Бір 
диагноз қою үшін тексерістер өткіземіз. 
Оған анық көз жеткіземіз. Содан кейін 
барып ем шараларын жүргіземіз. Егер 
қажет болса, жолдама арқылы басқа 
қалаларға емделуге жібереміз. Бұл да 
ақысыз. Сосын көп уақыт алмайды. 
Алтын инемен емдеу, косметологиялық 
шараларды тегін ұсынамыз. Одан бөлек 
АКВА ЛФК, парафинмен, сумен емдеу, 
бассейн, фито бөшке, толық массаж, 
ультракүльгін сауна қызметтерін де тегін 
пайдаланады. Асқазан ішек жолдарын 
жуып-шайып беру де бағдарлама 
бойынша қарастырылған, – деді 
емхананың құрылтайшысы Раушан 
Базарбай.

Емхана «Q-MED company group» 
жауапкершілігі шектеулі серіктестігінің 
бастауымен, мемлекеттік кәсіпкерлікті 
қолдау бойынша кредиттеу 
бағдарламасы аясында «Даму» 
Кәсіпкерлікті дамыту қорының» және 
шетелдік инвестиция тарту арқылы 
жүзеге асырылды. Медициналық 
орталық амбулаториялық-емханалық, 
консультациялық-диагностикалық 

көмек көрсетеді. Облыс орталығының 
6 мыңнан астам тұрғынына 
4 аймақ бойынша 
қызмет көрсетіп 
отырмыз. 
Олардың 
санын 
12-
ге 

дейін 
кеңейтіп, 
20 мың 
адамды қамту 
жоспарлануда. 
Емхананың жоспарлы қуаты ауысымына 
300 адамға дейін жетеді.

– Дема лысқа шығып ден сау лыққа 
мән беруді бас тадым. Аса бір шағымым 
болмағанымен, жалпы тексеріліп 
алғанның артығы жоқ екенін ескердім. 
Ашылған бойда тіркеліп қойған «Q-
med» клини касына бардым. Бір күн 
бұрын хабарласып, жалпы тәжірибелі 
дәрігердің қабылдауына жазылдым. 
3 дәрігер бір күнде қарап, барлық 
сынамамды бір күнде тапсырып, 
тіпті, УДЗ-ға сол күннің ішінде түсіп 
үлгердім. Емханаға келген адамның 
қарасы көп, бірақ, сапырылысқан кезек, 
шулаған адам жоқ. Бәрі кезекпен, 
бәрі уақытымен. Барлық сынаманы 
сол емхананың лабораториясында 
тапсыруға болады. Тіпті, кешке де 
қабылдайды, таңертең тапсырған 
сынама қорытындысы шығып, кешке 
сол нәтижемен дәрігердің кеңесін 
алып үлгердім. Компьютермен көп 
жұмыс істейтіндіктен көздің шар-
шай тыны анық, окулистке кірдім. Бір 
кабинетте диагностика жасайтын 

бірнеше аппарат тұр және бәрі жұмыс 
істейді. Екі көзің де 100% деп қуантып 
қойды дәрігер. Емхананың іші тап-таза, 
барлық кабинетте жеке кон диционер, 
дәлізде салқын және ыстық су, ыңғайлы 
дивандар, – дейді қызылордалық Гүлнар 
Сәрсенбай.

 «Емхана «бір терезе» қағидаты 
бойынша жұмыс істейді. Зертханалық 
қызметтерден, диагностикадан, 
дәрігерлердің кеңесінен және дәрі-
дәрмекпен қамтамасыз етуден басқа 
клиникада жедел жәрдемнің көмегі 
қарастырылған. Мысалы, МӘМС-те 
сақтандырылған пациент жүгінді, бірақ 
ол біздің емханаға тіркелмеген және 
жергілікті дәрігердің жолдамасы жоқ. 
Бізде пациенттерді қолдау қызметі мен 
қоғамдық қабылдау қызметтері бар, онда 
өтініштер талданады, мәселе сол жерде 
шешіледі», – дейді Раушан Базарбай.

Байқағанымыздай, жаңа ғимараттағы 
интерьер жайлы, барлық жағдай 
жасалған. Мамандар, әрбір келушінің 
осы жерден дертіне дауа табарына 
сенімді.

                             Мөлдір САБЫРЖАН

Үлкен академиялық атағы бар 
университеттер грант, демеуші немесе 
қолдаушы іздеп әуреге түспейді. Керісінше, 
сол жердегі мамандарға сұраныс жоғары. 
Сол себепті қаражат мәселесі, оның ішінде 
зерттеу шығындары қолбайлау емес. 
Сондықтан болар, кейіпкерімізге «ақша жоқ, 
зерттеуіңді арзан түрде жаса» деп қысым 
көрсетілмеген көрінеді.

Туабітті көз ауруын 
емдеуге болады

Соның нәтижесінде Мұхит «Көздің торлы 
қабығының нейродегенеративті ауруларын 
оптикалық когерентті томографияны 
және жасанды интеллектті пайдалана 
отырып ерте анықтау» тақырыбына  терең 
бойлаған. Аталған ауруларға глаукома, 
жасқа байланысты макулярлы дегенерация 
(ЖМД) және Альцгеймер аурулары жатады. 
Бұл аурулардың ортақ ерекшелігінің бірі 
– радикалды емнің жоқтығы. Бұған қоса 
глаукома және ЖМД соқырлықтың негізгі 
себебі.

 – Зерттеу үш сатылы эксперименттен 
тұрды. Ол – химиялық, жануарларға 
эксперимент жасау және клиникалық 

жұмыс. Бірінші сатысында көздің торлы 
қабығының жасанды оптикалық 

фантомдарын органикалық және 
бейорганикалық химикаттардан 

жасап, кейін оптикалық когерентті 
томографиямен түсірдім. Бұрын 
химия пәнін жақсы көргеннен 
кейін осы зерттеу ойдағыдай 
шықты. Екінші бөлікте 
жануарлар, оның ішінде 
тышқан мен егеуқұйрықтың 
көзін зерттедім. Эксперимент 
барысында кеміргіштердің 
көзіне ауру моделін жасап, 
кейін диссекцияладық. 
Сол әдіс арқылы торлы 

қабықтың ганглиозды 
жасушаларының апоптозын 

зерттедік. Сонымен қатар 3xTg 
тышқан моделінің көзін ОКТ-

ға түсірдік, бұл тышқандарда 
Альцгеймер ауруының сипаттары 

бар. Кейін биологиялық өзгерістердің 
математикалық есебін шығардық. 

Осы орайда машинамен оқыту әдісін 
пайдаландық. Зерттеудің үшінші, әрі ең 
маңызды сатысы – клиникалық жұмыс. 
Бұл кезеңде глаукома және ЖМД бар 
науқастардың көзін томографияға 
түсірдім. Кейін скандардың 
барлығын жинап 
болған соң, 
жасанды 
интеллект 
әдісін 
пайдаланып, 
аурулардың ерте 
диагнос тикасымен айна-
лысамыз. Тіпті кванттық 
техногологиямен туабітті көз ауруын 
емдеуге болады, – дейді ол.

Жас ғалымның бұл ізденісі ғылыми 
ортаға жылдам тараған. Уэльсте 
Қазақстаннан келген студент оптикалық 
жүйе жасаумен айналысып жүр дегенді 
естіген Канададағы Уатерлоу университеті 
институтының физиктері маман қажеттігін 
айтып, хабарласқан.

– Олар Уатерлоу университетіне 
баруыма немесе Гонконгта енді құрыла 
бастаған кванттық офтальмология бойынша 
зертханаға жетекшілік ету туралы ұсыныс 
тастады. Мен докторантураны бітіргім 
келетінін және электроника, инженерияны 

меңгергенмен, кванттық физиканы 
білмейтінімді айттым. Келісім аясында 
ғалымдарға оқу мерзімі аяқталғанға дейін 
кванттық физиканы меңгеруге уәде еттім. 
Олар да қолдау көрсетті. Осылайша, 
Гонконг зертханасында жұмыс істеу өз 
еліме ғылымның жаңа технологиялық 
жаңалықтарын жеткізуге берілген зор 
мүмкіндік деп білемін, – дейді Мұхит.

Қазақстан үшін үшінші микроскоп 
жасағым келеді

Бүгінде Гонконг зертханасында АҚШ, 
Ұлыбритания, Канада, Үндістан, Гонконг, 
Сербия, Ресей, Қазақстаннан барған жеті 
ғалым жұмыс істейді. Топтың кураторы 
– канадалық-америкалық профессор, 
Массачусетс технологиялық институтының 
ең мықты кванттық физигі Дэвид Кори. Ал 
ғалым-әріптестер құрған Structured Light 
Tomography компаниясының басшысы – 
Мұхит Құлмағанбетов. Олардың жұмысына 
тіпті Нобель сыйлығының 
лауреаттары 
қызығушылық 
танытып 
отыр 
екен.

Мұхиттің 
айтуынша, әлемдік 
медицинада глаукома, 
диабеттік ретинопатия, макулярлы 
дегенерацияның емі табылған жоқ. 
Әлеуметтік салдары күрделі осындай 
ауруларды емдеу, алдын алу уақыт 
еншісінде. Ғалымдар қазіргі кезде 
микроскопты миниатюризирлеу және 

толық қанды цикл бойынша жұмыстар істеп 
жатыр. Өндірісті аяқтау мерзімі келер 
жылдың ортасына қарай болжанған. Мұндай 
жағдайда Мұхит Гонконг зертханасымен 
үш жылға жасалған келісімшартты 
ұзартуы мүмкін. Ал сынақтан өткен 
аппараттар нарыққа шыққаннан кейін әлем 
офтольмологтері үшін үлкен жаңалыққа 
айналатыны анық.

Гонконг зертханасындағы жұмыс 
Мұхитқа жаңа тәсілдер үйренуде де сеп 
болған. Себебі, ғылыми ізденістен бөлек 
коммерцияландыру, мақала жариялауға 
болады. 

 Қазіргі кезде екі ел арасында жиі 
қатынайтын кейіпкеріміз Канадада 
профессорлардың үлкен зертханасында 
науқастарды қабылдап, кванттық физика, 
офтальмология тұрғысынан ауру түрлерін 
анықтауға атсалысып жатыр. Сонымен 
қатар Алматыдағы Көз аурулары ғылыми-
зерттеу институтында 2014 жылдан бері 
ғылыми сарапшы ретінде қашықтан жұмыс 
істеп келеді. Бүгінде аталған институтпен 

Кардифф университеті арасында 
білім, ақпарат, технология 

алмасу бойынша 
меморандумға қол 
қойылған. Сондай-ақ ол 
аэроғарыш медицинасы 
бойынша NASA-дағы 
әріптестерімен бірлескен 
жоба жасап жатыр. 
Жан-жақты ғалым 
«Қашан елге келіп, еңбек 
етесіз?» деген сауалға 
былай жауап берді.

– Медицина, әсіресе 
ғылыммен айналысатын 
мамандар тапшы кезде 
Қазақстанға оралу 

– ел мүддесіне де қажет 
стратегиялық қадам. Бірақ 

мүмкін болса, сыртта жүрген жас 
ғалымдарды шақырып, оларға жайлы 

жағдай жасаған дұрыс деп ойлаймын. 
Болашақта Қазақстан үшін үшінші микроскоп 
жасағым келеді. Сонда біз глаукоманы, ЖҚА 
және басқа да ауруларды ерте кезеңде 
анықтай аламыз. Мен қазір елімізге ғана 
емес, бүкіл әлемге көмектесетін ғылыммен 
айналысып жатырмын деп санаймын, – деп 
түйіндеді әңгімесін ғалым. 

М.СНАДИН

«Бай болуға кәсіп керек»
«Бай болуға кәсіп керек»

Қызылордада «Q-MED company 
group» емханасы тұрақты түрде 
жұмысын жүргізуде. Бұл – әлеуметтік 
медициналық сақтандыру қорымен шарт 
жасасқан облыстағы 26-ыншы алғашқы 
медициналық-санитарлық көмек көрсету 

ұйымы. Жаңа клиника облыс 
орталығының 6 мыңнан 

астам тұрғынына қызмет 
көрсетеді.

АҚМЕШІТ ЖАСТАРЫAVTO

КЕДЕНДІК КЕСТЕ: ЖОҒАРЫ БАҒА, РЕТСІЗ ШЫҒЫН

Бұғанасы қатпай жатып, 
«Восход» маркалы мотоциклдің 
рөліне отырған бала Медеу 
бірте-бірте техниканың тілін 
тауып, өзінің бейімін арттыра 
бастады. Бертін келе, сәл 
үлкендеу «ИЖ» маркасын 
иеленді. Қазір Газель орташа 
салмақтағы жүк көлігіне отырған. 
Үнемі тынымсыз тірлік үстінде 

жүретін 
ауыл 

халқына 
кең қол-

даныстағы 
көлік түрі 

шаруаға 
ыңғайлы екенін 
айтады ол.

«Техникада 
қандай бөлшек 

болса, қандай ақау 
болса, соның бәрін 
жасаймыз. Мәселен, 
газельді алсақ, 
сынған рамаларын 
да бүтіндеп, 

арнайы қабаттайтын 
бөлшегін алдырып, 
саламыз. Шіріген 

жерін кесіп алып, 
зауыттан шыққандай 
етіп, жаңартамыз. 
Қозғалтқышын жаңалап, 
күшін арттырамыз. 
Сайлентблоктары мен 
доңғалақтары, қай жерін 
істеу керек болса, сол 
жерін жөндейміз», – дейді 

Медеу Қалданұлы.
Газель демекші, елде газелдің 

ұзындығы мен ені стандарт 
қалыпта жүреді. Одан ұзартып, 
техникалық құжатына өзгеріс 
енгізіп алуға да болады. Медеу 
алғашқылардың бірі болып, 
ұзындығы 3 метр 20 сантиметр 
газельді бір метрге ұзартқан. 

Тың дүниеден, жаңа қадам 
бастаудан қорықпайтын батыл 
жігіт ешкімнің көмегінсіз интернет 
қарап отырып, осы ойын іске 
асырыпты. 

«Қорқа беруге болмайды. 
Ойыңа келді ме, білегіңді 
сыбанып, жоспарыңды орындап 
таста. Бұға беріп, уақытты 
текке өлтіруге болмайды. Елге 
қажетті нәрсе болса, үйреніп 
алған абзал. Алғаш рет өзімнің 
көлігімнің астауын созып, 
кейін біраз кісіге жасап бердім. 
Қызылорда қаласында да көне 
газельдің барлық бөлшегін 
жаңартып, мықтылап, талапқа 
сай жасап берген сәттеріміз 
көп болды. Адам өзіне жақсы 
жағдай жасаудан қашпау керек. 
Техника да тұлпар, атқа жем 
бермесең, аш қалатыны тәрізді 
техниканы да қарап, кеткен 
жерлерін ауыстырмасаңыз, оны 
да уақытынан бұрын тоздырасыз. 
Ал біздікі қолдан келген істі 
жүргізіп, елге қызмет көрсету», – 
дейді Медеу.

Медеудің алғашқы ісі – 
автоэлектрик. Қазақта «Атадан 
ұл туса игі, ата жолын қуса игі» 
деген керемет сөз бар. Әкесі 
электрик болған соң қанында 
бар қасиет Медеудің жолын 
ашып, биік шыңдарға бағыттады. 
Бойында бар қабілетін ойында 
бар мақсатымен ұштастырып, 
Алматы қаласынан біліктілігін 
де арттырып келді. Үйренгені 
де, еске түсіргені де көп. Сол 
сабақтары оған әлі де септігін 
тигізіп жүр.

«Кей көліктердің ақауы көзбен 
көріп, қолмен ұстап тұрсаң да 
шешілмейді. Ондайда арнайы 
осы жұмысқа лайықталған 
құрылғы аппарат керек. Мен 
оны да алып қойдым. Шетелдік 
автокөліктерді компьютерлік 
диагностикадан өткіземін. Қазір 
бұл жаңашылдықтың пайдасын 
көріп жүргенімізге де көп болды. 
Дамыған қоғамда заманауи 
құрылғысыз болмайды», – дейді 
бесаспап жігіт. 

Бүгінде Медеуді арнайылап 
сырттан іздеп келетіндердің де 
қатары қалың. Тоғыз жолдың 
торабында орналасқан ауылға 
жолда қалған талай көлік келіп 
жатады. Ондайда адамдық 
асыл қасиеттерімен танымал 
кейіпкеріміз жылдам, тиімді 

бағада жасап, жолаушыны 
жолдан қалдырмайды. 
Шіркейлінің айналасындағы елді 
мекендерден де көлігін жөндеуге 
келетіндер көп. Ауыл тұрғыны 
Нұрсұлтан Жұманазар да газель 
автокөлігінің ақауын тексертіп 
жатыр екен. Ол елде маманның 
болғанына қуанышты.

«Қазақта «Елде болса, ерінге 
тиеді» деген керемет бір сөз 
бар. Қажетті маманның ауылдан 
табылып жатқанына қуанасың. 
«Алыстан арқалағаннан 
жақыннан дорбалаған 
жақсы» дейді ғой. Көлігіңді 
қалаға сүйреткеннен осында 
әкеліп, істетіп алып жатасың. 
Автомеханик те іздемейсің, 
автоэлектрик те іздемейсің, 
бірнеше саланы бойына сіңіріп, 
ұршықша иіріп отырған Медеу 
бауырымызға алғысымыз 
шексіз. Кәсібі өрге жүзе берсін, 
келушілері көп болсын», – дейді 
Нұрсұлтан. 

Иә, жалынды жастардың 
ауылды көтеруге, елдің дамуына 
атсалысып жатқаны қуантады. 
Халық ауылдан қалаға үдере 
көшіп жатқан заманда елдің 
еңсесін көтеріп, туған жерге 

туын тіккен Медеуден мұның да 
себебін сұрап көрдік.

«Қалаға барғанда да табатын 
табысың  осы. Одан өзіңнің кіндік 
қаның тамған шаңырақта, елге 
еңбек етіп жатқаның жарасымды 
емес пе?! Ауыл – бар қазақтың 
қарашаңырағы. Оны көтеру, 
тірлігін қарқынды ету – біздің 
мойындағы жүк», – дейді Медеу. 

Француздардың 1994 жылы 
шығарған автокөлігінде ақауды 
таппай жүргеніме көп болған. 
Қалаға қанша рет барсам 
да, мамандар таптырмай 
жүрген бір детальді «жаңадан 
ауыстырмасаң болмайды» деп 
шығарып сала беретін. Медеуге 
көрсеттім, ол дереу іске кірісті. 
Иә, сөйтсек, көпшілігі артық 
жұмыс істеп, басын ауыртқысы 
келмейді екен. Ал Медеу 
қалтаңнан шығынның аз кетуін 
ойлап, сол істен шықты деп алып 
тастаған бөлшектің өзін кәдеге 
асырып, қолыма ұстатты. 

Иә, біздің елде қолынан іс 
келетін жастар жетерлік. Бірақ 
оны көретін көз керек екенін 
түсіндім. 

Дәулет ҚЫРДАН

Қазір темір тұлпар 
тізгіндегендердің қатары қалың. 
Ал ақау шықса, қайда барсаңыз 

да тізілген кезек. Таң азанда барған 
жерден қара кеште бір-ақ шығасыз. 

Ал Сырдария ауданына қарасты 
Шіркейлі ауылының халқы көлік 

бұзылса, сабылып қалаға бармайды. 
Ауыл тұрғыны Медеу Сағымбаев елді 

мекеннен көлік жөндеу орталығын 
ашып, кәсібін жүргізуде. Көліктің 

қозғалтқышы, жүріс бөлігі, электр тогы, 
қысқасы, бесаспап маман көліктің 

қай жері бұзылса да, әмбебап дәрігер 
тәрізді демде «дертін» тауып, 

«шипасын» жасайды. 

Соңғы уақытта көлік нарығында 
ахуал біршама өзгерді. Әсіресе 
қытайлық компаниялар саны 
артып, нарықты Hyundai, BMW, 
Mercedes-Benz секілді танымал көлік 
маркасының жаңа өнімі азайғанын 
байқау қиын емес. Аталған мәселеге 
әлемдік саяси ахуал әсер еткені 
айтпаса да түсінікті. Осыны ескерген 
қазақстандықтар шетелден көлік 
әкелуді бастаған. Алайда бұл 
қадамның да қиындығы көбейіп тұр.

Жуырда отандық брокерлер 
жаңа кедендік кестенің тиімсіздігі 
туралы мәлімдеме жасаған болатын. 
Айтуынша, мемлекеттік кірістер 
комитеті жаңа кедендік кестені 
айналымға енгізіпті. Соған сәйкес көлік 
бағасы тоқсан сайын өсіп, Қазақстанға 
көлік әкелу шығыны артқан екен. 
Мәселен, комитет жыл басында Toyota 
Camry маркалы жеңіл автокөлікті 15 
мың долларға бағаласа, екі тоқсаннан 
кейін бұл көрсеткіш 20 мың долларға 
дейін өскен. 

Осы орайда кеден брокері Данияр 
Күзембаевтың БАҚ-қа жарияланған 
пікірі мәселенің мәнісін ашатындай. 
Ол олқылық себебін ЕАЭО-дан іздеп, 
ахуалдың күрделенуін тарқата айтқан 
болатын.

«Қазақстандағы жаңа кедендік 
кесте неге әкелді? Мәселенің бәрі 
Қазақстандағы кедендік 
құнның өзінде. 
Кез 

келген 
жаңа орта класты 

автокөлік үшін ең кемі 3 
миллион теңге төлеу керек. Десе 
де бәріміз бір ЕАЭО шеңберінде 
жұмыс істейміз. Қырғызстанда бұл 
төлем 3 миллион емес, 1 миллион, 
әрине, ешкім артық төлегісі келмейді. 
Барлығы кедендік рәсімдеуді сол 
елде жасайды. Қытайдан автокөлік 
сатып алу азды-көпті тиімді болу үшін 
қазақстандықтар оны сол жерден сатып 
алып, Қырғызстан азаматына рәсімдеуі 
керек. Содан кейін Қазақстан арқылы 
Қырғызстанға апарып, сол жерде 
қырғыздың атына рәсімдеп, одан сатып 
алып, Қазақстанға қайтады. Елге келіп 
есепке қояды.

Ал, бұл 
кімге керек? 
Неге бәріміз 
көлікті өзге 
елге апарып, 
рәсімдеп, содан 
кейін қайтадан 
әкелуіміз 
керек? Үлкен 
мәселе. 
Адамдар 
шаршады. 
Шекарадан 
үш рет өту 
керек, сонымен 
қатар бюджеттік 
шығындар бар, -–
дейді брокер.

Жағдайға елдегі автокөлік 
құны да кедергісін келтіруде. 
Мысалы, Қазақстанда KIA 
маркалы жеңіл автокөліктің 
құны 18 млн теңгені құрайды. 
Дәл сол көлік Қырғызстанда 12 
млн теңге тұрады екен. Әрине, 
Қырғызстаннан әкелерде 
кәдеге жарату, алғашқы алым 
секілді шығыны бар. Шамамен 
2 миллион теңге қосылады. 
Сонымен 14 миллионға көлік 
мінесіз. Демек 

айырма – 
6 миллон теңге.

Сала мамандары расында 
ЕАЭО-дағы кеден заңы Қазақстанды 
артқа тартып отырғанын жасырмайды. 
Тіпті, ең ауқымды автодәліз иесі 
болғанымызбен, көлік саласында 
көштен қалдық. Мәселен, Бішкекте 
50-ге жуық кеден бекеті бар. Кедендік 
рәсімдеу жүргізіп, қазақстандықтарға 
көлік сатуда. Ал бізде ше? Алматыда 
небары екі кеден бекеті жұмыс 
істейді. Логистикалық инфрақұрылым 
да нашар. Тіпті, Ресей 
азаматтары Қазақстан 
арқылы автокөлік ресімдеп 
пайда көруде. 

Грузиядан көлік әкелу 
ісін жолға қойған кеден 
брокері Зүлфия Атабаева 
да әріптесінің ойын қоштап, 
әлеуметтік желіге пікір 

қалдырған 
болатын. Ол 
елдегі кедендік 
рәсімдеу құны 
өзге елдерге 
қарағанда 
қымбат екенін 
айтып, құзырлы 
органдардың 
тиімсіз жұмысын 
сынаған.

«МКК 
біржақты 
тәртіпте кедендік 
кестені негізсіз 

асыра бағалайды. 
Тіпті кәсіпкерлер 

автокөлікті шетелден 
арзан сатып алса және 

тиісті құжатын көрсетсе де 
ештеңе өзгермейді. Мемлекеттік 
кірістер комитеті өзі қойған бағаны 
өзгертпейді. Осыған байланысты 
барлық кедендік рәсімдер қазір 
Бішкекте жасалады. Тиісінше, 
біздің бюджетке түсуі 
мүмкін қаржы 

Қырғызстанға 
кетеді. Күніне шамамен 

600 млн теңге. Қазақстан мұндай 
мүмкіндіктен күнде қағылады», – дейді 
брокер.

Жоғарыда айтылғандай, 
мемлекеттік кірістер комитеті әр тоқсан 
сайын кедендік құнды арттырады. 
Брокерлер бұл туралы алдын ала 
ескертілмейтініне наразы. Салдарынан 
қазақстандықтар автокөлік сатып алу 
кезінде белгілі бір сомаға келіскенімен, 
іс жүзінде әлдеқайда қымбатқа түседі. 
Сондықтан қоғам белсенділері мен 
брокерлер кедендік бағалау құнын 
өзгерту туралы талап қоюда. Комитетке 

арнайы хат жолдап, жауап 
күтіп отыр.

Жалпы бірнеше жылдан 
бері қазақстандықтар 
көлікті шетелден, атап 
айтқанда, АҚШ, Грузия, 
Армения, БАӘ, Оңтүстік 
Кореядан әкеліп жатыр. 
Мұның себебі де жоқ емес. 

Баға арзан әрі сапалы. Қазақстандағы 
көліктер ескі, автосалонда таңдау 
шектеулі. Ал жаңа көлік тым қымбат, 
мемлекеттік тіркеу құны да қомақты. 

«Грузияға бару үшін кемінде 150 
000 теңге қажет. Бейресми түрде 500 
доллар төлеу керек –  «көк папка» 
немесе бағалы қағазды алу үшін 
Тбилисидегі Autopapa автобазарында 
кеңсе ашқан алматылық жігіттер 
айналысады. Бұл шетелдік көліктердің 
бағасы Қазақстанда ресми тіркеуден 
өткеннен кейін де біздің елдегі 
көліктерден әлдеқайда арзан», – дейді 
Әділдік жолы» РҚБ БҚО филиалының 
басшысы Бауыржан Ахметжан.

Жалпы соңғы уақытта көлік шығынға 
айналды. Қымбат автокөлікті елге 
әкелгенімен, оған төлейтін салық 
мөлшері де біршама өсті. Мәселен, 
жақында Ұлттық экономика министрі 
Әлібек Қуантыров ЕАЭО шеңберінде 
келісімдерді іске асыру 
үшін қымбат 

көліктің  салығы 
көбейетінін жеткізді.

«Біріншіден, яхталарға, жеке 
ұшақтарға салық мөлшерлемелерін 
арттыру күн тәртібінде. Бұған ауыл 
шаруашылығында қолданылатын 
ұшақтар жатпайды. Екіншіден, барлық 
ЖТ объектілерінің жиынтық құны 130 
мың АЕК шегінен асқан жағдайда 
салықтың жоғары мөлшерлемелерін 
белгілеу ұсынылады. Бұдан басқа, 
қымбат жылжымайтын мүлік 
объектілері үшін «сән-салтанат 
коэффициентін» белгілеу бойынша 
ЖАО құзыретін белгілеу ұсынылады, – 
деді министр.

P.S. Иә, көлік алуды 
армандайтындар көп-ақ. Алайда 
автокөлік сатып алу машақаты, күтіп 
ұстау, салық мөлшері секілді мәселе 
жүйкені жұқартатыны анық. Оның 
үстіне ЕАЭО аяққа тұсау болған тұста 
жайлы көлікті жақсы бағада қолға түсіру 
де қиынға соғып тұр. Байқағанымыз, 
мұның шешімі тек құзырлы органдарға 
нақты талап қою арқылы ғана 
шешілмек. 

Р.МАҚСҰТ

БАЛАНЫ
Ң Ж

АНЫ
НА ҮҢІЛУ КЕРЕК

АҚМЕШІТ ЖАСТАРЫNEWS

    10 МЫҢ АДАМҒА 
100 ЖҰМЫС ОРНЫН 

ҚҰРУ КЕРЕК
Өңірде 

халықты жұмыспен 
қамту, жаңа жұмыс 

орындарын ашу басты 
міндеттердің біріне 

айналған. Мемлекет 
басшысы мен Үкіметтің 

осы бағыттағы тапсырмасын 
орындау үшін «Өңірлік 

жұмыспен қамту картасы» 
жүзеге асуда.

Қазір жылдық меже 84,2 
пайызға орындалып, 36 967 

жұмыс орны ашылды.  2000-
ға жуық аймақ тұрғыны ұлттық 

жобалар шеңберінде ашылған жаңа 
жұмыс орындарына тартылды. 8397 

азамат еңбек биржасы арқылы бос 
жұмыс орындарына орналасты. 

Мемлекет басшысының «10 
мың адамға 100 

жұмыс орнын құру» деген тапсырмасына 
сәйкес кәсіпкерлік субъектілерінің жеке 
бастамасымен 9503 азамат жұмысқа 
орналасты.  722 адам жаңа бизнес 
идеяларды іске асыруға арналған 
мемлекеттік қайтарымсыз грант алды. 

«Кәсіпкерлікті дамыту ұлттық 
жобасы» арқылы 15 мыңға жуық тұрғын 
субсидияланған жұмыс орындарымен 
қамтылды. Жұмыспен қамтылған 
азаматтарға міндетті зейнетақы жарнасы 
91 пайыз аударылып,  96 пайызының 
электрондық еңбек келісім-шарттары 
тіркелді.

Мемлекет басшысының тапсырмасына 
сәйкес, жастарға жан-жақты қолдау көрсету 
үшін жеңілдетілген тәртіппен жылдық 
өсімі 2,5 пайыз 

болатын шағын несие берілуде.
Жалпы, жастардың кәсіпкерлік 

бастамасын қолдау үшін 373 жас кәсіпкерге 
1 млрд 787,4 млн теңгенің несие портфелі 
мақұлданып (жоспар 457 адамға 2 млрд. 285 
млн. теңге), оның ішінде 281 жас кәсіпкердің 
жалпы құны 1 млрд 242,5 млн теңгені 
құрайтын жобалары қаржыландырылды.

Осылайша, жастар арасындағы 
жұмыссыздық деңгейі 3,5 пайызға төмендеп, 
жыл соңына дейін жалпы жұмыссыздық 
деңгейі 4,9 пайыз болып деңгейінде 
сақталады деген болжам бар.

Қызылорда 
облысының 85 

жылдығы қарсаңында «AI 
TRENDS» тақырыбына 
бағытталған «Pecha Kucha» 
форматындағы шара өтті. 

Кеш облыс әкімі 
аппаратының  «Ақпараттық 
технологиялар орталығы» 
және Қорқыт ата атындағы 
Қызылорда университетінің  
«Kyzylorda Hub» 
бизнес-инкубаторының 
бастамасымен өтті. 

Еркін форматтағы 
басқосудың мақсаты  
IT саласындағы тың 
жаңалықтар мен 
ерекше идеяларды 
өзгеше форматта 
ұсыну. Айтулы 
шара облыста 
2019 жылдан 
бері 
үздіксіз 
өтіп, 

қазірге 
дейін 250 

күрделі 
техно-

логиялық 
идеяның жүзеге асуына 
түрткі болып отыр. «PechaKu-
cha Kyzylorda» – әлемнің 
1000-нан астам қалаларын 
біріктіретін халықаралық 
қозғалыстың бір бөлігі.

      Шара барысында 
Айболат Құлатай «IT 
саласының трендтері», Айдос 
Жетпісбай «Қаржы жүйесіндегі 
жасанды интеллект», Бибол 
Жақыпбаев «Data Driven: 
деректерге негізделген 

шешімдерді 
қалай қабылдауға 

болады?», Әбді Мақсат 
«Digital video engi-
neering құпиялары» 
тақырыптарын 
тарқатты.  
Мұрат 

Төремұратов 
«Цифрлық 

із», Абай 
Тағыберген  

«Медиа-
гигиена», Оралбек 

Абдуллаев «AI 
тәтті өнімдері» 

тақырыбында баяндама 
жасады. Кеш қатысушылары 
өзара пікір алмасып,  біліммен 
сусындап қана қоймай, жаңа 
ақпарат алды. 

       «Бұл формат арқылы  
жастарға жаңа технологиялар 
аясындағы мүмкіндіктерді, 
IT бағыттағы жаңалықтар 
мен тың идеяларды ерекше 
форматта таныстыра 
аламыз.  Өткен жылғы 
интеллектуалды семинарлар 
кеші «IT трендтер», «Цифрлы 
дағдылар» тақырыбына 
арналса, биыл «AI trends» 
тақырыбына тоқталдық. 
Басқа қалалардан 
да спикер лер 
арнайы 
келді. 
Жалпы 
есеппен 
250-
ге жуық 

адам жиналды. Өңірдегі 
жастардың осындай 

шараларға қызығатыны 
қуантады. Pecha Kucha 
Kyzylorda 2023 кешімен 
тоқтап қалмаймыз. Қараша 
айында «Kyzylorda Hub 
Battle», IT жобалар хакатоны 
секілді ауқымды шаралар 
ұйымдастырамыз», – деді  
«Kyzylorda Hub» бизнес-
инкубаторының жетекшісі 
Жанарыс Алтынбекұлы.

Нұршат НЫШАНОВА

«Мұғалім жайдары мінезімен, 
тіпті сырт пішінімен де оқушыларға 
әсер етеді».  Ол – бала бойына 
ақыл-ой, адамгершілік, ар-ұят, 
ұлттық сана-сезімді сіңіруші тұлға. 

Бүгінде ұстаз тұлғасы қандай 
болу керек? Біріншіден, ұстаз 
өзін қоғам мен оқушы алдында 
байсалды, байыпты, көркем, биязы 
етіп көрсетуі тиіс. Себебі ол – айна. 
Қажет жағдайда жанашыр досы да 
болу, үлкенге құрмет, кішіге ізет 
секілді қарым-қатынас орнатуға 
ықпал жасағаны жөн.  «Ұстазына 
қарап бала өсер» деген сөз осыдан 
қалса керек. 

Қазір мұғалім мен оқушы 
арасындағы қарым-қатынас 
қуантарлық жағдайда емес. 
Өкінішке қарай, тәрбие мәселесі 
бізден алыстап бара жатқандай. 
Оған дәлел жасөспірімдер 
арасындағы ұрлық, кісі өлімі 
күннен-күнге көбейіп бара жатқаны. 
Бұған әрине отбасы, ал мектепте 
ұстаз жауапты. Дұрыс тәрбие 
беру, оқушымен байланыс жасау 
ұстаздың мойнына артылған үлкен 
жауапкершілік.  

Оқушылар да ұстазды сыйласа, 
тәртіпке бағынса жаман болмайды. 
Осы қарым-қатынас мұғалім мен 
оқушы арасында орнаса, бәрі де  
керемет болар еді.  

Ақмарал АСАНОВА

Биыл тарихы терең, қойнауы кенен қасиетті Қызылордаоблысына –  85 жыл. Мерейлі мерейтой қарсаңында Жастар ресурстық орталығының ұйымдастыруымен «ORDA келбеті» байқауы өткізіліп, аймақ тұрғындары туған өлкесініңайшықты ажарын әлеуметтік желіде танытқан болатын. Бірайға созылған онлайн байқау өз мәресіне жетіп, үздік дептанылған жеңімпаздар марапат төрінен көрінді.Жеңімпаздарды марапаттау құрметі үш мәрте «Алтындомбыра» иегері, Н.Бекежанов атындағы Қызылорда облыстық қазақ музыкалық драма театрының директорыМұхтар Ниязовқа және «Qyzylorda» телеарнасының директоры Нұрбек Амишаға беріліп, жеңімпаздарға арнайыдипломдар мен IPHONE ұялы телефондары табысталды.Шарада  «Үздік фото» номинациясы бойынша Айдос Әлназаров, Арманбек Сматов пен Айгерім Болатбекқызымарапатталды. 
«Үздік бейнематериал» номинациясы бойынша жеңімпаздар – Диас Дайрабеков, Дәулетхан Ақайдаровпен Нұржан Каленов. Ал  «Үздік пост» номинациясы бойынша Фархат Халилуллаев, әріптестеріміз, Сырдария аудандық «Тіршілік тынысы» газетінің бас редакторы АқтөреИбрагимұлы мен Гүлбану Мақажан марапатталды.

Қалалық орталықтандырылған кітапханалар жүйесінеқарасты №20 кітапхананың ұйымдастыруымен жазушы,драматург,  Оралхан Бөкейдің 80 жылдығына арналған «Жарқ еткен жалын жазушы» атты жазушының әңгімелерібойынша ұйымдастырылған конференция М. Мәметоваатындағы жоғары педагогикалық колледжінде өтті.      Студенттер О.Бөкейдің шығармашылық жолымен таныса отырып оның өшпес жазбалары әрқашан әсемдікке,әдеби байлыққа толы екенін тебірене еске алды. Туындыларды талдау барысында шығармаларды бір ретғана  оқып, шығармалардың мерейін шығара алмағанын тілге тиек етті. Себебі, О.Бөкейдің еңбектерінде тілдік жәнеформалық тұрғыдан ерекшелігінің едәуір басым екенінайрықша атады.  
Шараға арнайы «Абыржы» трилогиясының авторы,халықаралық «Алаш»  әдеби сыйлығының лауреты, жазушы Сайлаубай Жұбатырұлы шақырылды. СтуденттерО.Бөкейханның «Бура»,  «Тортай мінер ақ боз ат» атты әңгімелерінен өз ойын айтып, шығарманың мазмұнын ашып,шараның жоғары денгейде өтуіне атсалысты. Конференциясоңында студенттер марапатталып, сыйлыққа кітаптартабысталды. 

Жастардың жұмыспен қамтылуына жәрдемдесумақсатында бос орындар жәрмеңкесі кезекті рет ұйымдастырылды. Қызылорда қаласындағы үздік және танымал жұмыс беруші компаниялар, мемлекеттік мекемемен ірі кәсіпорын қызметкерлерінің басын қосқан шарадажастардың легі көп болды. 
Сала мамандары жұмыс іздеушілердің мүддесін көздейотырып, жалақы, еңбек шарты мен қауіпсіздігі жөніндетолық мағлұматтар берді.
Жәрмеңкеде жастарға 56 мекемеден 1073 бос вакансия ұсынылса, өзге өңірлерден атап айтқанда, БатысҚазақстан облысы, Атырау облысы, Қарағанды қаласы, Қостанай облысы, және өзге де өңірлерден 40 бос орынұсынылды.

– Естідіңдер ме, арғы көшеде 
тұратын Митьканың байлаулы итін 
түнде қасқыр жеп кетіпті? Әй, бұлар 
қатты құтырып тұр ғой. Мына түрімен 
адам жейді, – деді даладан кештете 
кірген әкем бәрімізге естірте сөйлеп. Бір 
құшақ отынды пештің алдына тастап, 
екінші қолындағы көмір толы шелекті де 
реттеп қойып жатыр. 

– Өзімен бірге бір құшақ суық 
әкелді. Шағын ғана үйдің сыртқы есігі 
ашылып жабылса болды, кіреберіс 
бөлменің еденімен бу бұрқырап кіретін 
әдеті. 

– Қарасайдағы Беріктердің 
де қорасына түсіпті. 4 қойды 
жарып тастаған екен. Он шақтысы 
үйелеп қапты дейді, – деп анам да 
жаңалықтарымен бөлісіп жатыр. 

– Ойбу, обал-ай... Қап 
мыналардың құтыруын-ай. Божалар 
ямахасын (қарда жүретін көлік) 
жөндесе қасқыр атуға шығамыз деп 
еді. Тездетсе жөн болар еді. Балам, 

қораның есігін 
мықтап бекіттің 
бе? Ана, буаз 
сиырлардың 
жем-шөбін 
жеткілікті етіп 

салдың ба? 
Күн суытып 
тұр ғой. Бүгін 
термометр 

қаншаны 
көрсетті? – деп 

әкем маған қарады.
– Жем-шөбін күндегідей 

салдым. Есігі бекітілді. Құттөбетті де 
қораның маңайына жақын етіп, шөптің 
түбіне байладым – деп «рапорт» 
беріп, қазаннан бері үзбей жүргізіп 
келе жатқан дәптерімді алып, бүгін 
толтырған бетін аштым. – Бүгін 
таңертең -23 градус, кешке -18 градус 
болыпты, – дедім. 

Әкем дәптерімді қолына алып, 
мұқият қарап шықты. 

– Бұл суықтар шілденің ыстығына 
келеді. Ал өткен аптада жауған қар 
жаз басындағы жауынға көрініп тұр. 
Бұйырса, жаз жайлы, егінмен пішен 
мол болады. Мына дәптеріңді үзбей 
жалғастыра бер, – деп маңдайымнан 
иіскеп, арқамнан қақты. Мерейім 
тасып, маңғаз басып бөлмеме қарай 
кеттім. Десе де құлағым ас үй жақтағы 
әңгімеде. 

– Міне, қолқанат болды деген 
осы. Аздап шалалығы бар демесең, 
нағыз жігіт болды. Биыл қора-қопсы 
шаруасынан қолым кәдімгідей босап 
қалды,  – деп әкем шайын ішіп әңгіме 
тиегін ағытып отыр. 

Көзім телевизорда болғанмен, 
«тағы да мақтай түссе екен» деген 
менің құлағым көрші бөлмеде. Сағат 
8-ге таяп қапты. Жарық сөнетін кез 
жақындап қалған. Біз осы сәтке мұқият 
дайындаламыз. Тоң майға малынған 
иірілген мәрлілі майшамның тұрағы 
ас үй. Ал, өзіміз алқақотан отырып 
тамақтанатын, әрі әке-шешем жататын 
кіреберіс бөлмеде соляркалы білтелі 
шам тұрады. Оның пөзірін тазалап, 
білтесін қиып қою да – менің міндетім. 
Өзіміз зал атайтын телевизор тұратын 
бөлме мен менің ұйықтайтын қуықтай 
бөлмеме шам жақпаймыз. Жарық 
сөнбей тұрып төсек орнымызды сайлап 
қоямыз. Былтырлары әке-шешемнің 
әңгімесіне қызықпайтынмын. Ал 
биыл қыс түсе, өзімнен кейінгі іні-
қарындасыммен ойыным жараспайтын 
боп жүр. Өзімше есейген сияқтымын. 
Кеш батса болды, тезірек жарық сөнсе 
деп тілеймін. Неге дейсіздер ме? 
Себебі жарық сөнгенде біз дөңгелек 
жер үстелдің басына жиналамыз. 
Інім мен қарындасым да қараңғы 
бөлмелерден қашып, қасымызға кеп 
тығылады. Ортаға пөзірлі шамды 
қойып, ала жаздай өзіміз күтіп-
баптаған, күзде кесіп-қағып, 
кептіріп-ұшырып алған, анам 
кешкі оттың үстіне баппен 
қуырып әкелген шемішкені 
төгіп, айнала отырып 
шағуға кірісеміз. 

Әкем шай-тамағын 
ішіп, табағына 
салынған соғым 
жілігін мүжи 
бастағанда 
жарық жалп 
етіп сөнді. 
Қарындасым 
күндегі әдетінше 
«папа» деп баж 
ете қалды. 

– Ботам, 
жылама. Қазір 
мамаң шам 
жағады. Ұлым, 
іні-қарындасыңа 
ие бол, қорқып 
қалмасын, 
– деді әкем 
қалтасынан алған 
сіріңкесін жағып 
жатып. – Бүгін 
10 минутқа ерте 

өшіргендері несі?!
– Ерте өшірсе, ертерек жағатын 

шығар, – деді анам ас бөлмедегі 
майшамды жағып. 

Ортаға пөзірлі шам да келді. 
Үй ішін тұншықтырып бара жатқан 
қараңғылық бірте-бірте сейілді. 
Әдеттегідей, дөңгелек үстелді жағалай 
отырдық. Шамға жақындай түскен 
інімнің көлеңкесі күлкілі еді. Денесі 
кішкентай, басы дәу. Киноларда 
көрсетілетін бөгдеғаламшарлықтар 
секілді. Сықылықтап күліп алдым. 
Әкем мен шешеме көлеңкені нұсқап 
көрсетіп жатырмын. Намысшыл 
інім мазағыма ренжіп, әкемнің сол 
жағына жақындай отырып, құлағына 
сыбырлап жатыр. Қарындасым оң 
тізесінде. Әлі солқылдап, өкісігін 
баса алмай отыр. Айналып-толғанып 
отырған әкем «Кәне, менің қызыма 
кім тиген? Мен жоқта кім ренжіткен?» 
деп әдеттегі сұрағын қойып, мұртымен 
қытықтай бетін, тамағын сүйіп 
отыр. Мұндайда кішкентай қыз өзін 
ханшайым сезінеді. Үстел басындағы 
әрқайысысымызды саусағымен 
көрсетіп, арыздана бастайды. Ұрды-
соқты, жылатты, кәмпит бермеді 
деген айыпты арқалап, «кінәлі» боп 

отырамыз.  Әкем әрбіреуімізге өтірік 
ұрсып, «сазайымызды» беріп жатыр. 
Қарындасым жылағанын қойып, 
мерейленіп қалды. Әкем мүжіп отырған 
сүйегінен ет кесіп алып үлестіріп беріп 
жатыр. 

– Өзің жесеңші. Бұлар тоқ. Сен 
кешіккен соң тамақтанып алғанбыз, – 
деп анам бәйек. 

Сүйек мүжіліп, үстел жиналып 
болған соң анам табадағы шемішкені 
әкеліп дастарханға төкті. Иісі мұрынды 
жарады. Дәмі де керемет. Біз шемішкені 
әшейін шақпаймыз. Кішкентайларды 
алдандыру үшін әрқайсысымыз 10 
дәннен жинап береміз. Алғашқы кезек 
қарындасымдікі. Одан соң інім аузын 
толтырып дән жейді. Кезек маған келіп, 
әне-міне асағалы отырғанда ит шулап 
қоя берді. Хаски шатыс 

Құттөбет пен 
қанден Ақтөс 
екеуі қора жақты 

басына көтеріп 
барады. Әкем дереу 

киініп далаға кетті. Біз 
үрпиіп үстел басында 

қалдық. Бар дәнімді 
бауырларыма бөліп беріп 

мен де далаға шығуға 
жиналдым. 

– Суық болып тұр. Жылы 
киініп ал, балам, – деп анам 

маған мақта шалбар мен 
күпәйкімді әкеліп берді.

Қымтана киініп, сүріне-
қабына далаға шықтым. Қыстың 
түні қараңғы болғанмен бірте-
бірте көз үйреніп, қора жаққа 
барар жолдың сұлбасы көріне 
бастады. Үйден жігіт болып 
батыл шыққаныммен 30-40 метр 
жердегі қора жаққа бірден тұра 
жүгіруге қорқып тұрмын. Көз 
үйретіп, тың тыңдаймын. Үйден 
шыққанымды байқаған әкем:

– Балам, үйден мылтықты 
оғымен ала кел, – деп 

дауыстады. Өзі айналаны 
жаңғырта «Құттөбет, 

Құттөбет, кә-кә» деп 
дауыстап жүр. 

Мылтықтың, оқ-
дәрінің жайы – үлкен 

үйдің кіреберісіндегі 
өзіміз «кладовка» 

атайтын бөлмеде. 
Оны да әкем 

өзі көрсеткен. 
Мылтық 

ұстау мен 
үшін үлкен 
мәртебе. 
Құр 
тұрғанда 
суық 

көрінетін 
қарудың 
мүсіні қолға 
алғанда 
мінсіз 
секілді. 
Аракідік 
уақыт 
тауып, 
қараңғы 
бөлмеде 

мылтықты қолыма алып, сипалайтын 
әдетім бар. Талай тауешкі мен елікті 
қағып түсірген мелкашка мектептегі 
воздушка емес. Кәдімгідей салмақты. 
Бұйырса, жер қарая әкеммен бірге 
аңға шығып, атып үйренбекпін. Тир 
мылтықтан 10 қадамнан ондықты дәл 
көздегенімді мақтанып айтып бергем. 
Әкемнің айтуынша, қозғалмай тұрған 
нысананы ату бір бөлек, тірі аң ату 
мүлде бөлек. Мылтықты әр ұстаған 
сайын тезірек жаз шықса екен деп тілеп 
жүремін. Сіріңкенің қорабындағы оқты 
қалтама сүңгітіп жіберіп, мылтықты 
екі қолыммен ұстап үйден шыққанда 
бағанағы қорқыныштың қайда кеткенін 
білмей де қалдым. Адымдай басып 
қора жаққа келе жатырмын. Алдымнан 
еркелей қыңсылап Ақтөс шықты. 
Мендегі мылтық пен оқты алып жатып 
әкем: 

– Құттөбет шешіліп кетіпті. Жөнді 
байланбаған екен. Итқұсқа жүгірем деп 
арандап қалмаса болар еді, – деді...

Кінә менен. Кешкілік байлап 
жатқанда қайта-қайта секіріп, 
арсалаңдап әбден мазамды алып еді. 
Қарғыбауына байлаған қыл шылбыр 
дұрыс күрмелмеген-ау. Тыныш 
тұрғанда шешілместей етіп байлар 

ем деп өкініп тұрмын. Үндемедім.
Әйтпесе, қорадағы көк тайынша мен 
қоңыр құнажынды мүйіз түбінен күрмей 
қатырып-ақ байлап жүрмін. Өзіміз 
«Халима» атап кеткен торы байталды 
да шідерлегенде жаңылмаймын. 
Қамыттың байламы, айылдың бауын 
да әкем үйреткендей тартушы ем. 
Қазық бау шалып байлағанда да тана-
торпақтар тырп етпей тұрады. Оны 
айтып жатуға уақыт жоқ. Әкем қатты 
сымның басына киіз орап, жағармайға 
шылап қойған факелын моншадан 
әкеп қойыпты. Мен келе соны тұтатып, 
қолыма ұстатты. Өзі мылтығын алып 
оқтады да қора сыртындағы төбеге 
қарай бастады. Бұл жақ күрелмеген. 
Қанден Ақтөс бізге ілеспей қора 
маңында қалды. Бірер күн бұрын 
жауған қар қалың екен. Тіземе жетер-
жетпес болып, алға басқан аяғымды 
артқа тартады. Қонышы биік ақ 
пимамды киіп алғаным қандай жақсы 
болған деп іштей қуанып келем. Қар 
бетінде із көп. Иттікі ме, итқұстікі 
ме айырып болмайсың. Жаңа ғана 
түскендей. Бар ойым әкемнен қалмау. 
Ол 5-6 адым алда келеді. Төбені қиялай 
жатқан жолмен біраз жүрген соң әкем 
кілт тоқтай қалды. Мен де алқынып 
қасына жетіп үлгердім. 25-30 қадам 
жердегі жотада көзі шоқтай жанып, 
құлағы тікірейіп әлдене отыр. Сұлбасы 
қасқырдан аумайды. Аяқ-қолым 
қарысып, қимылсыз қалдым. Әкем 
мылтығын атуға ыңғайлап, көздеп тұр. 

– Құттөбет, Құттөбет, кә-кә!
Мүсінде жан жоқ секілді. Қимылсыз. 

Лаулай жанған отқа шағылысқан қып-
қызыл көздер ғана тіршіліктен хабар 
береді. Бірақ, қимылсыз. Менің де 
даусым қарлыға шықты:

– Құттөбет, Құттөбет, кә-кә! 
Егер бұл өзіміз әлі көзін ашпаған 

күйі әкеліп баққан Құттөбет болса, 
әлдеқашан құйрығын бұлғаңдатып, 
белгі берер еді. Тіпті әлдеқашан 
қасымызға жетіп үлгеріп, еркелейтін 
еді деп ойладым. Кенет сұлбаға жан 
біткендей болды. Басын көкке көтеріп 
ұли жөнелді. Даусынан денем тітіркеніп 
кетті. Әкемнің де жүйкесі сыр берді-
ау, шүріппені басып қалды. Ышқына 
шыққан оқ нысанаға дәл тиді. Біздің 
«қасқыр» мүсін  «қаңқ» етіп қора жаққа 
домалай жөнелді. 

– Қап, әке, мынау Құттөбет екен 
ғой, – деймін жыламсырап. Әкем 
үндемеді. Ит құлаған жаққа жүріп кетті. 
Артынан мұрнымды тартып қойып 
мен де ілестім. Қар бетіндегі сорғалай 
аққан қан ап анық көрініп жатыр. 

Шынымен, мен қасқыр санаған 
өзіміздің ит екен. Қора шетіндегі қи 
мен кәшек араласқан үйіндінің тұсына 
жете жантәсілім бопты. Ырсиған 
тісі мен салақтаған тілі «Көксерек» 
киносындағы қасқырдан аумайды. 
Менің жыларман түрімді көрген әкем:

– Иттің ұлығаны жаман ырым. 
Бұлардың тұқымында қасқырдың 
қаны бар деуші еді. Орманға қарап 
ұлып тұрғаны содан ғой. Жүр кеттік, 
үйге кірейік, – деп қысқа қайырды.

***
Құттөбеттің орнына көктем шыға 

әкем төбеттің күшігін әкеп берді. 
Өсе келе Қарауыз біздің отбасының 
бір мүшесіне айналды. Бізге адал 
қызмет еткен сол төбеттің бірде бір 
рет ұлығанын көрмеппін. 

Әкем сонда Құттөбетті танымай 
атты ма, әлде тани тұрып ұлығаны 
үшін атты ма? Ол мен үшін әлі 
жұмбақ.

Данияр БОЛЫСБЕКҰЛЫ 

Отыр әне Мырқымбай,
Алақ-жұлақ, жырқылдай.
Ауылда ешкім сыйламас,

Қарынды өзі, бұйрабас,
Ел қажетін сұраса,
Ондай сөзге шыдамас.

Тек «тілек 
айтайық» 
десе, 

Басқа 
ешқайда 
қарамас.

Тамақты 
асап жейді,

Алманы 
қашап жейді.

Қаржыға келгенде,
Көп емес, аз-ақ жейді. 

«Мен – елдегі өндірістің,
Бірінде еттім еңбек.
Сендер бәрің 

жалқаусыңдар,
Ал еңбек – бәрін жеңбек.
Мен – істің адамымын,
Қара күштің адамымын. 
Дамуға басқалардан,
Озады қадамым мың», – 
Деді де тартты «жүз 

гірәмм»,
Шабыт қозып, қызды қан. 
Таза су мен саф жарық,
Сұрап жүрміз біз бұдан.

Есекке жүк артсаң 
білінбейді,

Есепке дейін әкім 
көрінбейді. 

Ауданда шөпке «кәк» 
ететіндер,

Келіп, кеусең әкететіндер,
Оны сығып, сөлін жейді. 
Бірақ бәрібір білінбейді.

Құрғақ сөзге қарық боп,
Жүрген елде жарық жоқ.
Аудан жақ сайлау дейді,
Ауыл жақ айдай дейді,
Әйтеуір қазан аузы жоғары,
Қыж-қыж қайнау дейді. 

Мырқымбай отыр ойланып,
Кеше жүр еді той барып.
Тілек айтып тұр еді,
Бір рюмкені қолға алып. 
Апырмай, бастың 

ауыратыны,
Жұмысты кейінге 

қалдыратыны – 
Ойға түспеді.
Ойға түскенмен, тоқтайтын іс 

пе еді?!
«Достары» іш деді, 
Бұл «түш» деді. 

Ауыл халқы құм аралас су 
ішеді,

Атын айтайын десем,
Аз-маздап «туыс» еді...
Спирт қосып тазартқан зауыт 

өзі,
Тап-таза «Ғажап суды» бұл 

ішеді...

Іше бергенше Мырқымбай,
Бізге де бер құлшынбай.
Шөлдеген халық тұрғанда,
Тұрсаңшы, тыныш жұтынбай.

Бізде бар осындай 
«Пірәйізвөдістівенник»

Әңгімесі сол өзінің.
Бәрімізге тура «рөдістівенник»
Мөлдірін қарасаң көзінің...

Қошқарбай«П

 Еске салайық, 50 келі салмақта 
56 елдің таңдаулы спортшылары 
күш сынасты. Мөлдір алғашқы 
кездесулерінде Алжир мен Жапония 
және Словакия каратэшісін қапы 
қалдырса, жартылай финалда 
әлем рейтингінің көшбасшысы 
венесуэлалық Салазар Йоргелисті 
айқын басымдықпен тізе бүктіріп 
(11-3), сенсация жасаған. Ал ақтық 
сында тәжірибелі италиялық 
Эрминия Перфоттадан айласын 
асырды.

– Алғаш рет екі спортшымыз 
Әлем чемпионатының финалына 
шығып, бірі Әлем чемпионы атанды. 
Осыған дейінгі ірі жетістігіміз 
Дархан Асаділовтің 2008 жылғы 
күміс медалі еді. Жалпы, ересектер 
арасында бізден Мөлдірге дейін 
WKF каратэден Әлем чемпионы 
шықпаған. Жастар, жасөспірімдер 
санатында ғана жеңімпаздар бар еді. 
Мөлдірдің жеңісі – біздің еліміз үшін 
тарихи сәт, – деді WKF каратэден 
халықаралық дәрежедегі төреші, 
ұлттық құраманың бас бапкері Асқар 
Молдағали.

Иә, бапкер кеңесі спортшыны 
жеңіске жетелейтін бірден-бір 
күш екені анық. Мөлдір де бапкер 
ақылын назарда ұстап, ұрымтал 
тұсты дөп басқанын айтады. 

– Бапкердің ақыл-кеңесін 
қаперде ұстау қажет. Десе де 
спортта жағдайға қарай шешім 
қабылдау – басты артықшылық. 
Бапкерлер де қолайлы сәтте қапы 
қалмауды ескертіп, сақ болуға 

шақырады. Азия ойындарында бұл 
ұстанымға берік болып, барынша 
тиімді шешім қабылдадым деп 
ойлаймын. Алғашқы белдесулерге 
назар аударсақ, кіл мықтымен 
сайысқа түстім. Көбі әлем 
чемпионы, қатарының алды. 
Қарсыластырды ұтуыма 
тиімді тұсты дөп басып, 
орайлы сәтте шабуыл 
жасауым септесті, – дейді 
чемпион.

Айтпақшы, Мажарстанның 
бас шаһарында өтіп жатқан 
бұл Әлем чемпионатында 
каратэден Қазақстан құрамасы 
үш медаль жеңіп алды. 
Мөлдірден бөлек, 60 келіге дейінгі 
салмақ бойынша Қайсар Алпысбай 
күміс жүлдені қанжығасына 
байлады. Ал 67 келіге дейінгі салмақ 
дәрежесінде Дидар Әмірәлі әлем 
чемпионатының қола жүлдесіне қол 
жеткізді.

– Әрбір жетістіктің кілті еңбекте. 
Спортшыны көпжылдық тәжірибе 
мен сәтсіздік қайрай түсері анық. 
Қытайда өткен бәсекеде күміс 
олжалағанда өкініш болды. Сол 
кезде Азия ойындарында кеткен 
есені Әлем чемпионатында 
қайтармын деп ел алдында да, өзіме 
де серт берген болатынмын. Міне, 
уәде орындалып, әлем чемпионы 
атандым. Қарсыластан басым 
түсіп, көк байрақты желбіретуге 
мүмкіндік туды. Жеңісімді Сыр еліне 
арнаймын!, – дейді жеңімпаз.

2023 жылдың 
«Алтын доп» иегері 
Париж қаласында өткен 
салтанатты шарада 
анықталды. Көпшілігі 
Лионель Мессиге дауыс 
берді. Осылайша әлемдегі 
үздік ойыншының біріне 
айналған Месси кәсіби 
мансабындағы 
сегізінші «Алтын 
допты» 
иеленген. 
Бұған 
дейін 
ол 

бұл 
атақты 
2009, 
2019, 2021 
жылдарда 
ие болған 
еді. Сондай-ақ, 
2010, 2011, 2012, 
2015 жылдарда 
«ФИФА Алтын добы» 
жеңімпазы атанды. Қазіргі 
таңда Аргентина құрамасы 
мен АҚШ-тың «Интер 
Майами» командасының 
шабуылшысына 
айналған Месси Америка 
құрлығына жаңалық 
енгізді. Олай дейтініміз, 
құрлық ойыншылардың 
ешқайсысы осыған дейін 
«Алтын допты» иеленбеген 
болатын.

Әлемдік футбол 
тарихында есімі алтын 
әріппен жазылатын екі 
аяқ доп шебері болса, 
соның бірі – Месси. 
Сарапшылардың пікіріне 
сүйенсек, бала күнінде көп 
қиындық көрген балалар 
өскенде үлкен мақсаттарға 
жетеді екен. Өйткені 
әбден ысылып, өмірдің 
барлық соқпағынан 
өткендер есейген шағында 
кез келген жағдайға дайын 
болатын көрінеді. Ойша 
бағамдар болсаңыз, әрбір 
жетістікке жеткен адам 
үнемі өзін жетілдіргені 
байқалады. Мәселен, 
жастайынан ата-анасына 
жәрдемдесіп қолғанат 
болады. Сонымен қатар 
айналасына жанашыр 
болып келеді. Ол жанның 
бойында адамзатқа деген 
ішкі құрметі мен дүниені 
танып-білуге қатысты 
энергиясы мол болады. 
Осылайша айналасына 
шуағын шашып жүреді. 
Бүгінгі кейіпкеріміз де 
аталған қасиеттердің 
барлығы бар. Осы орайда 
аңыз ойыншының кәсіби 
мансабына көз жүгіртіп 

көрейік.
1986 жылы Марадона 

бастаған Аргентина 
құрамасы әлем чемпионы 
атанған соң бір жылдан 
кейін Росарио 
қаласында 
Леонель есімді 
сәби дүниеге 
келеді. 

Аргентина 
әлем кубогын 
алған соң 
елде футбол 
культі одан 
әрі күшейген 
еді. Месси де 
достарымен 
бірге доп 

қуғанды 
жақсы 
көрген.

Бірақ бала 
кезінде 
Мессиге 
«бой 
өсіретін 
гормон 
тапшылығы» 
деген 
диагноз 
қойылады. 
Мұндай диагноз 
қойылған 
адамдардың 
бойы мен 
бұлшықеті өспей 
қалады. Бала 
Месси гормон 

тапшылығынан емделе 
бастайды, бірақ қаржы 
жағы қолбайлау болады. 
Дегенмен бұл қиындыққа 
қарамастан ол футболды 
тастамайды. Кейін 

Испанияның «Барселона» 
футбол клубының 

селекторлары 13 
жастағы Мессидің 

шеберлігін 
байқап 

қалып, оны 
команданың 
футбол 
академиясына 
алдырады. 
Мессидің 
отбасы да 
онымен бірге 
Испанияға 
көшеді, ал 
«Барселона» 
оның еміне 

де ақша бөліп, 
емдетеді.

Месси 
«Барселона» 

академиясында 
бапкерлердің көзіне 
бірден түсіп, 2003 

жылы 16 жасында 
«Барселона» 
сапында 
алғашқы 
ойынын 
өткізді. Ал 2008 

жылы ол бұл 
команданың 
негізгі 
футболшысына 
айналып үлгерді.

2004-2021 
жылдары Месси 

«Барселона» сапында 
778 ойын өткізіп, 

672 голдың авторы 
атанды. Осы аралықта 

ол «Барселонамен» 35 
кубок жеңіп алды: 10 
рет Испания чемпионы 
атанды, төрт рет UEFA 
Чемпиондар лигасын жеңді. 
Бұған қоса, әлемнің үздік 
футболшысына берілетін 
«Алтын допты» жеті рет, 
FIFA тағайындайтын «Жыл 

ойыншысы» атағын алты 
рет иеленді.

2021 жылы Месси 
«Барселонамен» келісім-
шартын үзіп, Францияның 
«Пари Сен Жермен» (ПСЖ) 
командасына ауысты. 
Қазір осы клубтың лидері. 
Париждің клубында 
Франция чемпионы атанды.

Месси клубтық 
деңгейдегі 

жарыстардың 
барлығын 

жеңгенімен, 
құрамадағы 

жетістігімен 
мақтана 

алмайтын еді. 
2014 жылы әлем 
кубогының финалында 

Германиядан жеңіліп 
қалған. Америка кубогының 
финалында 2007 жылы 
Бразилиядан, 2015 және 
2016 жылы Чилиден 
жеңілген.

Аргентина құрамасында 
маңызды төрт финалдағы 
сәтсіздіктен соң 2021 жылы 
Месси бастаған команда 
ақырында Оңтүстік Америка 
кубогын иеленді. Аргентина 
финалда Бразилияны 1:0 
есебімен жеңген еді.

Кеше, 18 желтоқсанға 
дейін Мессиде әлем 
кубогының алтыны ғана жоқ 
болатын. Енді 35 жастағы 
Мессиде бұл атақ та бар. 
Ол бұл кубокқа өзінің 
алаңдағы 1003-ойынында 
жетті.

P.S. «Алтын доп» 
марапатында өзге 
де үздік ойыншылар 
анықталды. Аргентиналық 
футболшымен бірге 
үздік үштікке “Манчестер 
Сити” командасының 
ойыншысы Эрлинг Холланд 
пен ПСЖ шабуылшысы 
Киллиан Мбаппе кірді. 
Сондай-ақ мадридтік 
«Реал» футболшысы 
Джуд Беллингем 21 
жасқа дейінгі үздік 
ойыншыға табысталатын 
“Копа” жүлдесіне ие 
болды. Ал жылдың ең 
үздік қақпашысы болып 
Аргентина құрамасының 
сапындағы Эмилиано 
Мартинес танылды.

Қытай елінің Ханчжоу қаласында өтіп жатқан 
ІV жазғы Азия пара ойындарында Олжас 
Оразалыұлы дзюдодан жеңімпаз атанды.

J2 санаты бойынша 73 келі салмақта өнер 
көрсеткен Олжас Оразалыұлы жартылай финалда 
Токио Паралимпиадасының қола жүлдегері 
жапониялық Юджиро Сэтоны 10:0 есебімен жеңіп, 
финалға шықты.

Финалда өзбекстандық Феруз Саидовты «Иппон» 
әдісімен (таза жеңіс) жеңіп, алтын медаль иегері 
атанды.

Олжас Оразалыұлы – Қорқыт ата атындағы 
Қызылорда университетінің түлегі.

Алматылық «Қайрат» футзалдан чемпиондар 
лигасының негізгі кезеңіндегі екінші ойынында 
венгриялық «Халадашпен» тең түсті. Қазақстандық 
клуб матчтың соңында жеңісті жіберіп алды.

Марлон Веласко венгриялық клубқа қарсы мынадай 
құрамды шығарды: Игита, Денер, Педро, Игорь Шушу, 
Алекс Виана, Эдсон, Ақбалықов, Диего Фаверо, 
Тұрсағұлов, Оразов, Кайо Руис, Алиссон. Ойынның 
төртінші минутында Золтан Дрот есеп ашқанымен, 
Альберт Ақбалықов үзіліске дейін есепті теңестіріп 
үлгерді. Екінші таймда Алекс Виана Қазақстан 
чемпионын алға шығарса, Арнон Сантос Каземиро 
сиренадан бір секунд бұрын гол соқты – 2:2.

Осылайша, «Қайрат» топтық екі кездесуден кейін 
төрт ұпайға қол жеткізді. Соңғы кездесуде Қазақстан 
құрамасы қазанның 29-нан 30-на қараған түні 
испаниялық «Пальмамен» кездесті.

СЫР СПОРТШЫСЫ 
ҮЗДІК АТАНДЫ

МӨЛДІР – 
ӘЛЕМ ЧЕМПИОНЫ

«ҚАЙРАТ» 
«ХАЛАДАШПЕН» ТЕҢ ТҮСТІ

Қызылорда қаласындағы Назарбаев Зияткерлік 
мектебі 10 жылдығына орай және бұқаралық 
спортты дамыту мақсатында жеңіл атлетикалық 
марафон ұйымдастырды. 

Үшінші рет ұйымдастырылған көпшілік жүгіруге 
оқушылар, ата-аналар және мектеп қызметкерлері 
қатысты. 300-ден астам қатысушы Сырдария өзені 
жағалауымен 3 шақырым қашықтықта жүгірді. 

Марафон нәтижесі бойынша оқушылар арасында  
11 сынып оқушысы Аблайхан Бертаев және 10 сынып 
оқушысы Надира Атымтай бірінші болып жүгіріп 
келді.  Ата-аналар арасында Кенжебек Шынтемірұлы 
мен Динара Кенжеғұлова барлығынан озып, мәре 
сызығын кесіп өтті. Педагог-қызметкерлер арасынан 
Нариман Сариев пен София Тобылбаева жарыстың 
жеңімпаздары деп танылды. 

Ұйымдастырушылар тарапынан барлық 
жүлдегерлер естелік медальмен және дипломмен 
марапатталды.

NIS MARATHON: 
3 ШАҚЫРЫМ ЕҢСЕРДІ

Бетті дайындаған
Б.ШАҒЫРОВ

Тоқты
Аптаны отбасыңызбен өткізіңіз. Жұмысты, 

жоспарды ысырып қойып, жақындардың қасында 
болыңыз. Өмірдің қызығын сезініп, отбасылық жылулықтың 

қадірін түсініңіз. Апта сіз ойлағаннан да қызық өтеді. 

Торпақ
Аптада жоспарыңыз түгел орындалады. Сол себепті уақытты 

үнемдеген жөн. Сізді ерекше мүмкіндік күтіп тұр. 

Егіз
Уақытыңызды текке өткізбеңіз. Батыл әрі нақты сөйлей 

біліңіз, бір нәрсені ойласаңыз, ойыңыздың орындалуы екіталай.

Шаян
Көп уақытты серуендеп, көңіл көтеруге арнаңыз. Қиын 

күндерді ұмытып, жаңа күнге жаңа көзқараспен қараңыз. 
Бұл апта сіз үшін өте маңызды, сондықтан шешімді асықпай 
қабылдаңыз!

Арыстан
Сізді маңызды кездесу күтіп тұр. Сондықтан жүрген 

жүрісіңізге де, киген киіміңізге де аса мән берген жөн. 
Қызметіңіз жоғарылап, көп жетістіктерге жетесіз. Дегенмен 
жақсылық жасаған адамдардың қадірін ұмытпаңыз.

Бикеш
Жақыныңызға сізден көмек керек болады, сондықтан 

қасында болғаныңыз жөн. Егер бір кездесу бола қалса, ол сіздің 
өміріңізді өзгертуі де мүмкін. Апта соңында күтпеген тосын сый 
болғалы тұр. 

Таразы
Жоспарыңыздың көп бөлігі орын-

далайын деп тұр. Егер сіз тырыссаңыз керемет 
жұмыс тауып қалуыңыз мүмкін. Жақын жандардан да 
көмек сұраған жөн.

Сарышаян
Жақындарыңыз қолдау көрсетіп, өзіңізді тағы бір қырыңыздан 

көрсететін кез туды. Егер осы бетіңізден таймасаңыз, аз күнде 
биіктен көрінетініңіз анық. 

Мерген
Махаббатта жолыңыз болады. Тек жүрегіңізді тыңдаңыз. 

Қаражат жағынан қиындық туындауы ықтимал. Сондықтан 
ақшаны үнемдеп жұмсаңыз. 

Тауешкі
Қаражат жағы қалтаңызды жұқартуы мүмкін. Қиындық 

туындауы ғажап емес. Жақын арада кәсіп бастауыңыз да бек 
мүмкін. 

Суқұйғыш
Өз күшіңізге сенесіз, әлі талай белесті бағындырасыз. 

Тек жоспарды бір пысықтап алыңыз. Отбасылық демалыстың 
сізге тигізер пайдасы зор болмақ. 

Балық
«Жұмыс, қызмет» деп өзіңізді ұмытпаңыз. Айналаңыздағы 

адамдардан жасқанбай, батыл болыңыз. Ойыңызға келген 
мақсатты нақты жоспарлап, орындай біліңіз. 

Тоқты

– Роман жазуды қыркүйек айында қолға 
алыпсыз. Бір ай көлеміндегі шығарма 
шикі болуы мүмкін деген күмән болды 
ма? 

– Кітаптағы жазбамда романның қысқа 
ғана уақытта жазылғаны жөнінде айттым. 
Идея келіп, қолыма қалам ұстағанша 
мазасыз күй кешіп, ішкі әлемімде бір 
құбылыстың шыға алмай жатқанын 
сездім. «Шығармам шикі болып қалмаса 

екен» деген ойдан гөрі оқырманның қалай 
қабылдайтыны алаңдатты. Шыны керек, 

әлі танданысымды жасырмаймын. Романды 
желіге салған уақыттан бастап кең таралып, өзі 
оқырмандары пайда болды. Бір сәтте сұранысқа 
ие болғанына қарағанда қоғам осындай 
шығармаларға зәру. 

– «Отан – отбасынан басталады». Қоғам 
дертінің тамырын тап басыпсыз. Бұл 
тақырыпта қалам тербеуге не түрткі болды 
және романның иесі сізге қаншалықты жақын?

– Отбасы от басудан басталмаса екен. 
Статистика ажырасу мен тұрмыстық зорлық-
зомбылық көрсеткішіне толы. Қазір бізге жетпейтіні 
жылулық пен адалдық қана. Роман арқылы 
адалдықтың кіршіксіз көрінісін көрсетуді мұрат 
еттім. Кітапты тілге жеңіл, миға қонымды әрі көз 
талмайтын сөздерді құрау арқылы жаздым. 

Романды жазуға бір жан себепкер болды. Екі 
адам арасындағы жылы диалогтан кейін осындай 
байламға келдім. Роман иесі қалам тербегеннен 
бастап қолдау білдіріп, соңына дейін өзі де күтті. 

– Бақытжанның қилы тағдыры жүректі 
қозғағаны рас. Бірақ ол анасымен қауышты ғой, 
сонда да бақытсыз болуы мүмкін бе? Роман 
атауына тоқталып өтсеңіз...

– Меніңше, әр адам бақытты болуға лайықты. 
Бақытжанның кейіпін ала отыра жастарға үндеу 
тастағым келді. Анасы шақалақ сәбиінен бас 
тартса да, Бақытжанның ер жеткенде анасын 
іздеп шарқ ұруы зор сүйіспеншіліктен. Бірақ роман 
атауының Бақытжанға ешқандай қатысы жоқ. 
Асыл мен Жан есімді екі кейіпкердің өмірін бас 
аяғына дейін суреттедім. Роман атауы осы Жанға 
тиесілі. Жанның таңдаған шешімінен кейін тағдыр 
шиеленісі бақытқа ұласты. Асылында таңдау мен 
шығарған шешімімізге сәйкес бақытты немесе 
бақытсыз болатынымызды айқындап аламыз ғой. 

– 24 сағаттың ішінде 200-ден астам адам 
оқыпты. Қандай ұсыныстар түсіп жатыр? 

– Таңнан кешке дейін келіп түскен 
хабарламалар мен ізгі тілегін жаудырған жандар аз 
болмады. Хабарласқан адамдардың басым бөлігі 
кітапты сатыңыз деп ұсыныс білдірді. Әу баста 
«Кітап сатылмайды. Білім тегін. Жаратқанның 
жүректен шығарған сөздері сіздерге сый» деп 
желіде жазба қалдырдым. Шығарманы пайда 
табу үшін жазбадым. Алғысөзде «Бақытсыз Жан» 
романы әр қазақтың қолына берілетін құрал дедім. 
Сол құралды қазақ баласының барлығы тегін 
пайдаланғанын қалаймын. Міржақып Дулатұлы 
әйелі Ғайнижамалға: «Жазған материалым 
білімімнің зекеті болсын» деп айтқаны бар. 
Бұл – менің де ұстанымым. Кітапты сатылымға 
қоймауымның себебі осында.  

 Романның аз уақытта танымал болғаны 
еңбектің нәтижесі деп білемін. Қазір романның 2 
басылымын әзірлеу үшін баспамен келісім-шарттар 
жүргізілуде. Сонымен қатар мәдениет саласының 
кәсіби мамандары байланысып, романды 
сахналауға ұсынысын жеткізді. Қазір пьеса 
форматына көшіріп, театрға ықшамдап өзгертіп 
жатырмыз. Жыл соңына дейін премьерасы да 
болуы мүмкін.

– «Әр адам өз өмірінің кейіпкері. Сонда 
суретші сенің қазіргі образыңды қате салды 
ма?» деген ойды меңзейсіз. Айтыңызшы, 

жазушы ретінде 
кейіпкерлерді қалай 
сурет тедіңіз? Ол 
қиялдан өрбіді ме, 
әлде шынайы өмірдегі 
адамның прототипі ме?

– Оқиға лардың 
барлығы айна ламыздағы 
ша ңырақта болып 
жатыр. Олардың 
бірін білсек, 
екіншісі 
жасырын. 
Роман 
эпизодындағы 
кейіпкерлер 
өмірден 
алынған. Жазу 
барысында 
қиялдан гөрі 
шынайылыққа аса 
мән бердім.

– Кітаптың 
мұқабасы ерекше. Дизайны 
танымал дораманың бейнесіне ұқсас. 
Айтыңызшы, дизайнға да өзіңіз мән 
бердіңіз бе?

– Негізі түпнұсқасы дорамадан алынды. Бірнеше 
нұсқаның ішінен осы таңдау бұйырды. Кішкене 
әрлеп, эскиздерін өзіміздің бағытқа қарай бұрдық. 
Оның да өзіндік мәні мен мағынасы бар. Жауын 
– сырттан келетін қатер. Қолшатыр – қорған. 
Қолшатыр ұстаған жігіт бақыты үшін күреске даяр 
жан. Мұқаба қандай тартымды болса, іші де сондай 
мазмұнға толы. Екеуін үйлесімді етіп жасадық. 

– Алдағы уақытта қандай мақсат-мұратыңыз 
бар?

– Ағартушылық бағыттағы жұмыстарымды 
әрі қарай жалғастырамын. Бұл шығарманы 
жарыққа әкелуімді жай ғана жаттығу 
жасағанмен тең дегім келеді. Нағыз сыналар 
уақыт алда. Тарихи бағыттағы ата-бабамыз бен 
әулет шежіресі үшін зерттеу жұмыстарын істеп 
жатырмыз.

Иса Байзақтың бір сөзі ойға оралып 
отыр. «Мезгілсіз, мерекесіз кеткендердің 
әруағы бізді де айт деп сыбырлайды». 
Уақытында қыршын, мезгілсіз, аты 
аталмай кеткен бабаларды зерттеп, 
есімдерін жаңғырту сіз бен біз секілді 
ұрпақтың мойнында. Қазіргі қоғамда 
жұлдыз көп. Жұлдыз болу бір ғана 
сәт. Қазаққа от пен жарықты 
қатар беретін күн болайық! Мың 
жұлдыз бір күн секілді нұрын 
шашпайды.

Сұхбаттасқан
Замира 

«Сенімен 
Болашақ» 

Республикалық 
ата-аналар қоғамдық 

бірлестігінде қызмет 
атқаратын Нұрасыл Бекматов 

жазуда да жауапкершілік 
танытты. Жаңа романы оқырман 

назарынан тыс қалмай, сұраныс 
пен ұсыныс көбейе түскен. Сәті 

түсіп кітап авторымен әдемі 
әңгіме өрбіткен едік.

Шетелдік фильмді қазақша сөйлету оңай 
емес. Мәтінді тез оқу, бір мезгілде экранға қарап, 

микрофонға сөйлеу, кейіпкер эмоциясын беру 
ерік-жігерді талап етеді. Сынықтан сылтау іздеу 

істі өнімсіз етеді. Демек ешбір кедергіге қарамай 
көш бастау жемісін берері сөзсіз. «Dopamine Voice» 

тобының мүшесі Ерсұлтан Рымтайдың жас болса 
да айтары көп. Бүгінде жеке студиясы бар. Кинотеатр 

мен телеарнадан тапсырыс алып, дубляж жұмысын 
жандандырып жүр. 

                «Тикток» танымал етті
Дубляж саласында жүргеніме 2 жыл болды. Кастингтен өтіп, 

«Dopamine Voice» тобына қабылдандым. Яғни топ дайындаған 
видеоны дыбыстап, желіге жүктедім. Содан кейін қабілетімді 

байқап, бір-бірімізбен байланыстық. Ұжымда ұйымшылдықпен 
жұмыс істейміз. Жинаған тәжірибе жетерлік. Мазмұнды аударма 

мен жақсы дыбыстаудың нәтижесінде тыңдарман таптық. 
Бұл – біз бағындырған бір белес. «Dopamine Voice» 

тобымен бірлесе жапондық аниме мен бірнеше 
фильм, мультфильмді дыбыстадық. Сондай-

ақ «Сенің есімің», «Хаулдың жаяу қамалы», 
«Сиқырлы шайқас», «Етік киген мысық – 2» 

толықметражды фильмінің қаралымы да 
жаман емес. 

          
  Қорада дыбыстаған күндер болды 

Бұл сала қызықты әрі күрделі. Өйткені 
көзге көрінбейтін қиындығы көп. Алғашында 

әр қаладан онлайн түрде дыбыстап 
бастадық. Ол уақытта арнайы студия, 

жеке жабдық болмады. Тіпті микрофон жоқ 
болғандықтан телефон пайдаланып жүрдік. 

Бөлмеде дауыс жаңғырып шықпас үшін 
дыбыстың таралуына тосқауыл қою мақсатымен 

дыбыс толқынын жұтатын орын тандайтынбыз. 
Үйде айғайлап дыбыс жаза алмағандықтан, сыртқа 

шығып, кейде қораның ішіне, яки киім астына кіріп 
дыбыстауды дағды еттім. Мұндайда анам келіп, түсінбей 

«не істеп отырсың?» деп сұрайтын. Міне, жұмысты осылай 
бастадық. Есесіне тәжірибе мол. Қазір үлкен студия бар.

Дубляжда қоңыр дауыс емес, 
кейіпкер мінезін көрсету маңызды

Әлбетте әртістік шеберліктің рөлі басым. Өйткені үннен бөлек 
кейіпкердің болмысын көрсетіп, дауыс пен мінезді тоғыстыру қажет. 

Сонда көрерменнің де кейіпкерді қабылдауы жеңіл болмақ. Ағылшын, жапон 
тілдерін қазақша мақаммен келтіріп, тыңдағанда құлаққа түрпідей тимейтіндей 

ету керек. Дегенмен әртістік қабілетті қосып, іс-қимылды әрлендіру мен пародияны шатастырмаған ләзім. Дауысқа 
келер болсақ, ол табиғаттың берген сыйы. Бірінде жуан, енді біреуінде жіңішке. 

Сондықтан оны түпкілікті өзгерту мүмкін емес, тек арнайы 
жаттығулар жасап құбылтуға болады. Сондықтан 

әр дыбысты режиссер кейіпкерге 
лайықтап таңдайды.

Нәзік 
ДАСТАНҚЫЗЫ

